xxVI Dia de les Lletres Asturianes

L’Academia de la Llingua Asturiana celebrd’l dia 6 de mayu, nel Teatru Campoamor d’Uviéu, I’ac-
tu institucional del Xxxvi DiA DE LES LLETRES ASTURIANES. Nesti actu la institucion acoyo6 a dos nuevos
miembros: D. Xosé Ramon Iglesias Cueva (Uviéu), como académicu de nimberu y D Marta Mori de
Arriba (Xixon), como académica correspondiente. Los dos nuevos académicos son doctores en Filolo-

xia.

L’actu entamo con una escoyeta musical del gaiteru José Manuel Tejedor y tres la llectura del acta
per parte del Secretariu de I’ALLA, D. Roberto Gonzélez-Quevedo, y los discursos d’aceutacion de los
nuevos miembros, tomd la pallabra la Presidenta de I’ Academia, D* Ana Marfa Cano Gonzélez, pa pro-
nunciar el discursu institucional. Darréu d’ello, una esbilla de poemes y I’actuacion musical del grupu
folk Lliberdon punxeron el pieslle a esti XxXVI DIA DE LES LLETRES ASTURIANES.

Intervencion de Marta Mori de Arriba

Sefora Presidenta de I’ Academia de la Llingua
Asturiana, sefiores académiques y académicos, au-
toridaes, asturianes y asturianos, amigues y amigos:

Antes que nada, queria manifestar el mio con-
tentu al veme acoyida como miembru correspon-
diente de I’ Academia de la Llingua. Nun sé si esti
honor concuerda colos mios méritos; en tou casu,
prometo trabayar con entusiasmu pola recupera-
cion y I’espoxigue del asturianu d’andecha cola
institucion que me recibe dende guei.

Nestos momentos que casi que podia conside-
rar d’afitamientu o renovacion d’un compromisu,
prestariame dedicar unes pallabres a la mio bio-
grafia llinguistica. Xixonesa de familia y de naci-
mientu, la mio infancia trescurrid nun territoriu
mestizu onde les formes y los trazos de la cultura
tradicional asturiana sentiense mui llofie, como los
ecos apagaos d’un lloqueru que dalgunos nun que-
rien escuchar. Yo nun tengo les vivencies rurales
que munchos asturianistes suelen compartir; como
escritora, diba mentir si dixera qu’estrafio un pa-
raisu qu’enxamas nun conocf.

Con esto nun quiero dicir qu’en Xixdon, como
nos demas centros urbanos del pafs, nun se falara
asturianu. Na ciuda cruzada y anarquica onde me
crié, onde vivi I’escayimientu econdomicu y la cri-
sis moral d’Asturies, y fui victima y testigu de 1’ai-
cion uniformadora que los medios de comunica-
cion y el sistema educativu exercen sobre’l 1lin-
guax de los ciudadanos, falabase 1’asturianu;
I’asturianu mezclau o amestau que munchos xixo-
neses avecen a usar nes situaciones informales,
graduando la frecuencia y la proporcion de los cas-
tellanismos acordies col interlocutor y la impor-
tancia o graveda del tema.

Esti idioma hibridu, que nos primeros tiempos
de la reivindicacion asturianista refugabase y evi-
tabase pol llastre de desllealta llinguistica qu’arre-
costinaba, foi la herencia cultural que recibi de ne-
fia. A los escritores asturianos présta-yos dicir que
la so patria ye la so llingua; nel mio casu, y de xu-
ru que nun ye 1’inicu, I’amestau foi la base del
edificiu identitariu y cultural que tamos tentando
de llevantar.

Con frecuencia tengo sentio, y yo mesma tengo
emitio, dellos xuicios negativos sobre esta realida
llinguistica, que solemos interpretar esclusivamen-
te como la estaya del idioma que precede a la so
desapaicion. Pela mio parte, namas queria llamar
I’atencion sobre’l papel que tuvo y qu’enta se-y
pue dar al asturianu mezclau nel procesu de nor-
malizacion que ta en marcha.

L’amestau de la mio infancia caltenia —y tovia
caltién, porque tovia se sigue usando— lo esencial
del asturianu nes estructures gramaticales y na vi-
sion del mundu qu’espeyaba. Sé de sobra que se
trata d’una llingua deficiente en cuanto a I’aplica-
cion de la norma y la conciencia d’usu de los fa-
lantes, que davezu s’emplega descuidadamente y
qu’esiste la tendencia, dahina pa la consideranza
social del idioma, a usala con propositos chancie-
ros. Con too y con ello, pémeque ye la fala cola
que s’identifiquen dellos sectores amplios de la
poblacion. Amas, ye mui interesante comprobar

que munchos ciudadanos d’Asturies, segin afir-
men los sociollinguiistes, percibenla como «astu-
rianu», y estrémenla muncho bien tanto del astu-
rianu puru o «zarrau» de los pueblos como del as-
turianu estandar que tamos faciendo por esparder.

Por estes y por otres razones que nun tengo
tiempu pa esponer, abailltame importante recordar
que la fala amestada nun representa namas un ni-
ciu de decadencia, sindon que tien un valir como
baluarte cultural y que tamién pue interpretase co-
mo una sefa de la supervivencia de la llingua as-
turiana. Correspuéndenos a nosotros, sobre mane-
ra a los que participamos na ensefhanza d’esta alti-
ma, saber da-y al amestau una consideracion y un
tratu amanosos, aprovechando les sos potenciali-
daes como puntu de partida pa la reconstruccion
llinguistica y cultural d’ Asturies.

Munches gracies.

MARTA MORI DE ARRIBA

Intervencion de Xosé Ramon Iglesias Cueva

Senora Presidenta de 1’ Academia de la Llingua Asturiana, sehores académiques y académicos, auto-
ridaes, amigues y amigos:

Ye pa mi obligao, en primer llugar, agradecer esti honor que me facéis convidandome a formar par-
te como miembru de nimberu de 1’ Academia de la Llingua Asturiana.

D’un llau, ye un arguyu formar parte del vieyu suafiu de Xovellanos al qu’ilustres asturianos como
Gonzéalez Posada o «Fabricio», Laverde Ruiz o Fermin Canella, Junquera Huergo o Garcia Arias con-
tribuyeron a facer realida dende la incomprension delles vegaes, dende’l sacrificiu personal otres mun-
ches. Seya pa toos ellos la mas fonda almiracion de mio.

D’otru llau, al reconocer el trabayu fundamental d’estos caberos afios desarrollau pola Academia nes
dos estayes que-y encamienta I’articulu dos de los sos estatutos: investigar pa dotar a la llingua de les
ferramientes ortografiques, gramaticales y 1éxiques afayadices; y protexela defendiendo los derechos de
los falantes a conservar los nomes tradicionales de los pueblos, a deprendela na escuela, a emplegala nos
medios de comunicacion y a disfrutala y cultivala con una lliteratura de prestixu; al reconocer, repito,



esti llabor fechu, I’arguyu encuéyese y nun llega a enchipamientu sindn que se torna n’esmolicion pola
responsabilida qu’asumo al dar esti pasu sin tener la segurida de ser quien a responder al enfotu puestu
en mi.

Pola mio trayeutoria profesional serd en campu la educacion nes ensehances medies onde intenta-
ré aportar la mio esperiencia y el mio trabayu. Vienen faciéndose coses nesti tarrén dende qu’a fina-
les de los ahos ochenta dalgunos alumnos y alumnes entamaren a estudiar llingua asturiana nos insti-
tutos n’horariu estraescolar.

Ficiéronse coses dende entos: publicose’l curriculu oficial, tan asoleyandose los primeros llibros de
testu pa la Educacion Secundaria Obligatoria, aumento tanto’l nimberu de centros y d’alumnos y alum-
nes como’l del profesorau qu’imparte 1’asignatura... pero queda muncho por facer.

Siguen faltando nel aula materiales que permitan una metodoloxia comunicativa, activa y moderna.
Refiérome a materiales audiovisuales y informaticos que faciliten el deprendimientu de la llingua ave-
randola a les nueves teunoloxies. Amas, entd nun hai nenglin material pa bachilleratu; bien ye verda que
cuasi nun hai alumnos y alumnes d’asturianu en bachilleratu.

El profesorau tien unes condiciones llaborales abegoses: interinidaes sin continuida nel mesmu cen-
tru, contratos a media xornada, obligacion d’ellaborar les programaciones sin derechu a reducciones ho-
raries o falta de departamentos didauticos que sirvan pa coordinar el llabor educativu y pa intervenir na
organizacion del centru pente medies de la comision de coordinacion pedagoxica.

L’asturianu cuerre un peligru grave d’estigmatizacion nel sistema educativu: ta impartiéndose sdlo
nos centros pablicos (la so presencia nos concertaos y privaos nun llega a aneudotica) y nos mesmos
centros piblicos 1’alumnau cada afiu ye mas marxinal al tar obligau a escoyer ente asturianu y otres op-
ciones, eso ensin contar coles falcatrlies y torgues variaes que cada centru pon a la hora de facer los agru-
pamientos.

Y too esto pasa porque la llingua asturiana enta nun ye una asignatura normal y nun lo ye porque’l
capitulu terceru de la Llei d’Usu y Promocion nun ye suficiente pa protexer el derechu a la educacion
n’asturianu. Nel nuestru sistema educativu (hai que lo volver a dicir con claridd) nun habra ensehanza
normal de llingua asturiana ensin el reconocimientu de la oficialida. Tolo demas ta suponiendo un es-
fuerzu, tanto personal como econdmicu, infitil y frustrante.

Esmoleciu pola responsabilida de tantu trabayu que queda por facer y esmoleciu, al empar, pol clima
de discordia y de division que nos dixebra, nos encisma y nos afuega hasta torganos sacar alantre, ente
toos y toes, la estaya pendiente, quiero mirar el futuru con esperanza. Rozau ya’l monte, les ferramien-
tes normatives a mano y sehalaos los caminos de la normalizacion... jnun vamos ser a poner el ramu?

Mentanto pasa esti turbon, busco abellugu y lluz ente los llibros y vuelvo los guieyos a la nuestra 1li-
teratura recordando un cuentu qu’espublizara Fernandez Florez en 1874 y que tien el tastu de los cuen-

tos tradicionales que sieglu a sieglu nos dexaron nel alambique de la historia les gotes de sabiduria ne-
cesaries pa enfrentar les circunstancies enguedeyaes.

Habia en Cualloto un llabrador con bona caseria y fama de prudente que tenia una fia, heredera tni-
ca de toles tierres. A los que querien trabayar con €l ponia-yos como condicion el nun rehier enxamas y
amosase siempre contentos y conformes colo fecho. Al que nun cumpliere lo pautao y llegara a enfada-
se, I’otru cortarfa-y el picu les narices.

Un uviein de nome Matéu entrd a sirvir na casa interesau nun se sabe bien si pola rapaza o pola ga-
nancia. El casu ye que’l mozu foi d’estropiciu n’estropiciu pero’l paisanu supo aguantar y nun perder
los nervios. Si’l cridu-y comia un pernil guardau pa la fiesta, I’amu, prudente, callaba; si-y mataba’l pe-
rru acocorau poles muyeres, I’amu, prudente, callaba; si dexaba la casa ensin teyau, I’amu, prudente, ca-
Ilaba.

Pero cuando 'uviein tuvo a puntu de matar la Gnica fia que tenia, al ximelgar la figal na que taba allu-
gada, el llabrador de Cualloto dixo al altu la lleva que lu llevaren los diablos pero que nun callaba mas.
Si nun ye pola moza que permedi0 ente ellos faciéndo-yos ver que solo ella yera lo importante, El No-
ra diba tener manchao les sos aguies col sangre de les narices hipotecaes porque se demostrd que’l si-
lenciu solu nun bastaba si nun taben clares les intenciones.

Ahnade I’autor que la historia acabd en boda y que decidieron siguir ente dambos col mesmu tratu y
d’esti mou conservaron tola vida I’amor y les narices.

Llealta sincera colo que daveres importa y paciencia y comprension pa colos desacuerdos son bones
bases pa collaborar tol mundu nesta hora decisiva de la oficialida. Porque si’l tratu se ruempe pola fal-
ta de llealta colo que de verda importa, agora nun va ser el picu les narices lo que perdamos sino6n la llin-
gua.

XOSE RAMON IGLESIAS CUEVA

Discursu institucional de la Presidenta de I’Academia

Ilustrisimes autoridaes, sehores académicos y  los homes y muyeres qu’escoyeron la llingua as-
académiques, asturianos y asturianes, amigos to-  turiana pa la so creacion lliteraria y que ficieron vi-
0s: dable esa tradicion que dende’l sieglu xvii, a lo

menos y que sepamos, allargase hasta guei. Por

1 . . ,
desgracia in d’esos escritores, Xosé Manuel d’ An-

Otra vegada dio la vuelta I’ahu y aport6’l pri-
mer vienres del mes de mayu y como dende fai 25
afhos aconceyamonos pa festexar, nesti actu so-
lemne, les nueses lletres, pa rindir homenax a to-

drés Fernandez «Manfer de la Llera» (1918-2005),
miembru correspondiente de I’ Academia de magar
esta se ficiere, dexonos fai xustamente agora un
mes. «Manfer de la Llera», poeta de la mina y de



lo social, axuntd tradicion y anovamientu y foi en-
llaz ente los autores de la posguerra y los del Sur-
dimientu. De xuru qu’él, como’l poeta de los sos
Versos,

gasto toa una vida
y nun foi p’acabar la riestra entera.

siempre-y queda un poema inacabdu,
dalgo siempre-y queda.
Pero él sigue sol tiempu cabalgando,
y si la so esistencia
milenta afios durare, perseguro,
dalguin llabor entd sigue entamando
pa terminalu alld,

nel otru mundu.

Y de xuru que siguirad cabalgando sol tiempu
enfotau en finar la xera entamada.

I

Acoyemos nesta Xunta Estraordinaria a dos
nuevos académicos: D. Xosé Ramon Iglesias Cue-
va, como Miembru de Namberu, y Dha. Marta
Mori d’Arriba, como Miembru Correspondiente.

A Iglesias Cueva dabamos-y el preste, fai dos
anos, como académicu correspondiente nun actu
como esti. Dibuxé daquella la so trayeutoria y el
so bon facer en rellacion cola llingua y la cultura
d’Asturies y nun voi repetilo agora. Namai dicir
qu’entds como agora la so formacion filoloxica, el
so sofitu al procesu d’escolarizacion de la llingua
asturiana (como profesor de llingua asturiana nel
LE.S. «Carreho Miranda d’Avilés»; como profe-
sor estable de los Cursos de Branu de I’ Academia
dende 1’ahu 1996; como autor de 1libros de testu
pa la Ensehanza Primaria, de materiales didauticos
o de trabayos d’investigacion venceyaos a la en-

sehanza de la llingua), les sos investigaciones so-
bro la lliteratura de nueso (foi tin de los collabora-
dores de la Historia de la Lliteratura Asturiana,
amas de participar nel I Conceyu Internacional de
Lliteratura Asturiana o de facelo davezu nes Xor-
naes d’Estudiu), el so firme compromisu cola llin-
gua d’Asturies, la so llealta a la Institucion acadé-
mica, faen d’él, ensin dulda nenguna, un gran en-
contu pal desendolque del nuesu llabor.

Marta Mori d’Arriba ye llicenciada y doctora en
Filoloxia Hispanica pela Universida d’Uviéu, Pro-
fesora del Titulu Propiu d’Espertu en Filoloxia As-
turiana na Universida uvieina y de los Cursos de
Branu de I’ Academia. Na estaya de la Didautica de
les Llinguies ye autora de resefies de lliteratura in-
fantil y xuvenil n’asturianu; d’articulos y ponencies
sobre’l curriculum de Llingua Asturiana, el fo-
mentu de la llectura nes clases de Llingua o los en-
foques didauticos na ensehanza del asturianu.

Estudiosa dueita de la lliteratura asturiana, a
ella-y debemos el capitulu dedicau al sieglu xviil
na Historia de la Lliteratura Asturiana de I’ Aca-
demia, asina como varios articulos y comunicacio-
nes sobre historia y lliteratura asturiana. A la so bo-
na formacion nel tarrén de la investigacion y de la
critica lliteraria, Marta Mori xune la so condicion
d’escritora. Amas de dellos poemes sueltos espu-
blizaos n’antoloxies, en periodicos y revistes como
Lletres Asturianes, ye autora de los poemarios Por-
ticu (2003) y El tiempu de la espera (2004). Darréu
d’ello, cuido que Marta Mori sedra otru pegollu
importante u encontar la xera académica.

Gracies, munches gracies a los dos por aceutar
venceyavos con nds. Acoyémosvos col meyor de
los enfotos y aguardamos que vos afayéis y que
VOs preste.

I

El Dia de les Lletres Asturianes d’esti ahu tien
daqué d’especial porque, al empar, celebramos los
25 anos de la fundacion de I’ Academia de la Llin-
gua Asturiana. El 15 d’avientu de 1980 el Conseyu
Rexonal d’ Asturies, drganu preautonomicu que da-
ria llueu pasu a la Xunta Xeneral del Principau
d’ Asturies, tomd determin pa facer I’ Academia de
la Llingua Asturiana. Al ahu viniente, el 6 d’abril de
1981, el mesmu muérganu pautdse nos sos estatu-
tos, que s’asoleyaron nel Boletin Oficial del Conse-
yu Rexonal d’Asturies (BOCRA) el 22 d’avientu de
1981, estatutos que foron iguaos dempués, n’abril
de 1995 (BopA 14-6-1995). Algaméabase asina’l fin-
xu mas importante nel procesu modernu de recupe-
racion y dignificacion de la llingua asturiana qu’en-
tamare ahos atras Conceyu Bable. Por fin teniemos
I’ Academia pola que se venia rispiendo dende la
domina de Xovellanos. Foron dies de gayola, de
contentu, y sobre too de muncha, muncha ilusion...

L’Academia surde con dos oxetivos nidios, que
se-y encamienten nos propios estatutos: Gn, el de
sacar alantre tol trabayu de normativizar y dar pu-
xu a la llingua; y otru, el de curiar los drechos Ilin-
guisticos de los asturianos.

Al echar una gieyada a estos 25 ahos, polo que
cinca a lo que ye la xera mas propiamente acadé-
mica, cuido que podemos sentinos arguyosos da-
fechu. Anque ye verda que los procesos de norma-
tivizacion nun se zarren mientres la llingua alita,
guei si podemos afirmar que llogramos nun tiem-
pu curtiu pa lo que son los procesos de normativi-
zacion, venti anos, dar a la llingua les ferramientes
amanoses pa que puea valir como llingua de co-
municacion moderna, en tolos ambitos y niveles y
a tolos efeutos; fuimos a ufiertar, a la socieda

d’ Asturies, onde afayo la meyor de les acoyies, un
estandar llinguisticu supradialectal, respetuosu co-
les variantes orales y validu al empar p’acometer
el necesariu procesu de normalizacion social.

Ehi tan les Normes ortogrdfiques qu’algamaron
en 2000 la 5 edicion, la cabera hasta esti momen-
tu, y qu’en 344 paxines recueyen toles amestadu-
res y correiciones que la prautica y la escritura de
la llingua aconseyaron de magar s’espublizare en
1981 aquella primera edicion Normes Ortogrdfi-
ques y Entamos de Normalizacion, qu’en malpe-
nes 54 paxines afitaben los finxos ortograficos,
morfoldxicos y sintauticos pelos que s’habria em-
pobinar I’estandar llinguisticu. Siguio llueu, en
1988, 1a Gramadtica de la Llingua Asturiana qu’al-
gama en 2001 la so tercera edicion. Y dos anos
dempués del asoleyamientu de la Gramatica, nel
anu 2000, I’ Academia pudo poner nes manes de
los asturianos otra erbia importante pola que se na-
guaba dende faia sieglos, el Diccionariu de la
Llingua Asturiana (DALLA), presentau nun actu so-
lemne y cargau de simbolismu y sentimientos en-
temecios na Xunta Xeneral del Principau d’Astu-
ries. Digo de sentimientos entemecios porque con
esti actu, de dalguna manera, Garcia Arias, que fo-
re hasta esi momentu y a lo llargo de venti afhos
Presidente d’esta Academia, daba por pesllau’l so
trabayu al frente de la mesma. La seguranza mur-
nia de que’l so determin yera firme nun podia de-
xar d’anubrir, en dalgunos de los presentes, el con-
tentu pol asoleyamientu de la obra acabante pre-
sentar, a lo menos pa los que llevabemos llargos
anos trabayando con él n’andecha. L’ Academia, el
trabayu normativu y cientificu, el procesu en defi-
nitiva, de xuru que seria mui d’otra miente si Gar-
cia Arias nun lu guiare y nun-y dedicare tantos
anos y tantu esfuerzu y trabayu.



Nel mesmu afiu 2000 I’ Academia ufiertd, de
mano a los conceyos d’Asturies, llueu al Gobier-
nu del Principau, el nomenclator Nomes de Con-
ceyos, Parroquies, Pueblos y Llugares del Princi-
pdu d’Asturies, col enfotu de que los mas de
20.000 toponimos nél inxertos valieren pa encon-
tar la igua de la toponimia asturiana.

Pero nun abastaba cola normativa. Una llingua
de cultura tien que tener una lliteratura valoratible
y con puxu. Nesti sen hubo qu’estaferiar en dos di-
reiciones. Per un llau, habia que llograr una llite-
ratura de calida. Y esi foi Gin de los oxetivos de
I’ Academia. Pa ello, I’ Academia, amas de los con-
cursos a los qu’analmente llama con esti oxetivu y
les paxines fixes de Lletres Asturianes, punxo en
marcha la revista Lliteratura, les coleiciones «Lli-
breria Académica», «Mazcara» o «Lliteratura Xu-
venil». Guei la lliteratura asturiana ye una realida
bultable, reconocida por toos. A los primeros au-
tores del Surdimientu foron averandose otros, en-
te los que s’atopen dalgunos de los qu’escriben nel
nimberu lliterariu de Lletres Asturianes que pre-
sentamos nesti actu. El dia de guei ye d’homenax
y reconocencia piiblica a toos ellos. El so llabor ye
una de les meyores garanties pa que la llingua si-
ga alitando. Per otru llau, I’ Academia hubo d’abrir
secha n’otra direicion, la de la reconstruccion de
la historia de la lliteratura asturiana, tantes vegaes
escaecida y hegada. Y llogrolo tamién. Tres afios
de recuperacion de testos, d’investigaciones de
munches persones, I’Academia punxo a disposi-
cion mas de 56 volimenes de la so coleicion «Lli-
brerfa facsimilar» y mas de 80 de la coleicion
«Cartafueyos de lliteratura escaecida». Y darréu
d’ello pudo asoleyar en 2002 la Historia de la Lli-
teratura Asturiana,iguada por Miguel Ramos Co-
rrada.

Arriendes d’ello, 1’ Academia desendolco a lo
llargo d’estos afios un importante llabor n’estre-
maes estayes: la filoloxica, onde destaca Lletres
Asturianes, el boletin oficial de I’ALLA que ta ca-
talogada ente les de mas altor cientificu del Estau;
les coleiciones «Llibreria llinguistica», «Fontes de
la llingua asturiana», «Preseos»; la pedagoxica,
con coleiciones como «Escolin», «Estaya Pedago-
xica», «Erbies»; la sociollinguistica, con una co-
leicion propia qu’emprimo col 17 Estudio sociolin-
giiistico de Asturias. 2002 o la de la cultura astur,
cola revista Cultures. Revista Asturiana de Cultu-
ra como finxu cimeru; ensin escaecer la xera es-
pecifica empobinada al espoxigue de la fala d’En-
trambasauguas, modalida llinguistica que s’ha
considerar, a tolos efeutos, como la llingua propia
d’esi territoriu y que ta sometida a les mesmes res-
triciones d’usu y falta de reconocencia xuridica
que la llingua asturiana xeneral en toa Asturies.

A la cultura astur, a los homes y muyeres que la
caltuvieron y mos la tresmitieron y a los dueitos
estudiosos que guei s’esmolecen pa que nun la es-
caezamos queremos rindir homenax, y faémoslo
simbodlicamente mudandonos coles gales mas pre-
ciaes, col traxe del pais, como correspuende a los
dies de fiesta, traxe que vistimos con dignida y ar-
guyu. A I’Academia de la Llingua Asturiana pres-
tarfa-y que’l traxe del pais se convirtiere nel traxe
de gala de los actos ptiblicos y solemnes y asina
vos lo encamiento.

v

La xera normativa algamada nestos ahos nun
llevd arreyada, por desgracia, una politica Ilin-
guistica afayadiza axustada a la nuesa realida que
ficiera posible 1’allugamientu de la llingua en to-
los rexistros y niveles. Y ello porque se-y furtd la

reconocencia xuridica como llingua cooficial
d’ Asturies, tanto nel Estatutu d’ Autonomia del aiu
1981 como na igua que del mesmu se fixo nel afiu
1999. Siempres diximos que la Llei 1/98 de 23 de
marzu, d’usu y promocion del Bable/Asturianu
(BopPA de 28-3-98) yera percurtia. La testona reali-
da diomos la razon milenta vegaes. La falta d’ofi-
cialida fai perdificil cualesquier avance social y ye
en munchos casos la sida fadia pal tratu discrimi-
natoriu que sufrimos los asturianos cuando quere-
mos exercer el derechu al emplegu de la llingua
propia. Y nun taria de mas recordar que nuna so-
cieda democratica los derechos individuales, los
derechos humanos, cenciellamente recondcense,
llegalicense, exércense y respétense. Y mas nada.
Esi tratu discriminatoriu ye mas abegosu si face-
mos comparanza colos falantes gallegos, vascos,
navarros, catalanes, valencianos o baleares.

Una de les esmoliciones primeres de 1’ Acade-
mia foi la de la escolarizacion de la Ilingua astu-
riana, a la qu’empobind una bona parte del so tra-
bayu: edicion de testos, preparacion del profeso-
rau... Ye bien de llamentar qu’enta guei, llueu de
venti afos dende que s’inxiriere la llingua asturia-
na con calter esperimental na Ensehanza Primaria
(cursu 1984-85), esa escolarizacion tea llone d’al-
gamar unos cumales afayadizos. Ye urxente solu-
cionar munches de les vieyes necesidaes educati-
ves pendientes: hai que garantizar que la ensehan-
za del asturianu tea en tolos niveles y graos y de
que nin nengin nehu o neha seya discriminau por
escoyer I’estudiu del asturianu; hai que promover
el so usu dientro del sistema educativu como llin-
gua vehicular y casique nada hai fecho al respeu-
tive; hai que finar la ellaboracion y/o espublizar
los curriculos que falten (el d’Educacion Primaria
y el d’Educacion Infantil, por exemplu, ensin es-

caecer el dedicau a la Ensehanza d’Adultos); ye
urxente, si se quier encontar minimamente’l pro-
cesu escolar del idioma, que se reconoza ya la Es-
pecialida de Llingua Asturiana al profesorau de
Primaria y Secundaria... El Sr. Conseyeru d’Edu-
cacion perconoz y persabe de la importancia d’es-
tes midies y ye’l responsable cimeru del so alga-
me.

(Y qué dicir de la Universida? El sistema uni-
versitariu espafnol ta nel intre d’axustase al Espa-
ciu Européu d’Educacion Superior y ello ufre un
marcu amanosu pa que d’una vez se dea rempues-
ta al vieyu pidimientu de la Faculta de Filoloxia y
de la propia Universida pa la creacion d’unos es-
tudios universitarios reglaos de Filoloxia Asturia-
na. La reorganizacion de les filoloxies ye comple-
xa y enta nun se sabe como va quedar el catalogu
de Titulos de Grau, pero lo que tenemos que tener
claro ye que, diblxese como se dibuxe esi catalo-
gu, los estudios de Filoloxia Asturiana han inxeri-
se dientro de la ensefhanza reglada y dende llueu
nes mesmes condiciones que les que correspuen-
dan a les llingues gallega, vasca o catalana. Y si
ello nun s’algamare nun podemos echar otra vuel-
ta la culpa a Madrid; les responsabilidaes hai que
buscales equi. Persé de lo que toi falando, podéis
creyelo; porque cuando, como Decana de la Fa-
culta de Filoloxia, defendo nos foros onde toi en
Madrid los estudios de Filoloxia Asturiana, la sen-
sacion que tengo ye de que lo faigo en soleda; en-
xamas me siento respaldada poles autoridaes ins-
titucionales asturianes, académiques o politiques,
que deberien sofitar esos estudios con enfotu y con
cinu. Pela cueta, lo que si llega a Madrid, en cuan-
tes qu’en dalglin documentu de trabayu figura la
titulacion de Filoloxia Asturiana, son les presiones
de los que dende fai tiempu tan amalifando y tor-



gando tolo que se refier al allugamientu reglau de
la Filoloxia Asturiana na Universida. ;Podemos
imaxinar daqué asemeyao nes autoridaes galle-
gues, vasques o catalanes?

Apocaya que’l gobiernu mos quixo vender como
la meyor de les panacees lo qu’apelld «Plan para la
normalizacion social del asturiano 2005-2007».
L’ Academia ya amosd piblicamente la so fonda de-
ceicion pol conteniu del mesmu. Nun voi repetir
agora lo que daquella se dixo. Namai dexaime facer
alcordanza de lo mas bultable: de nenguna de les
maneres podemos falar d’un «Plan de normaliza-
cion», darréu qu’una llingua nun se pue «normali-
zar» si enantes nun tien validez xuridica dafechu, ye
dicir, si nun tien reconocencia oficial; y, nidiamen-
te, el plan nun contempla I’algame de la oficialida
pa la llingua asturiana. Pero ye que, amas d’ello, el
plan rebaxa conscientemente’l conteniu, ya de por
si curtiu, de 1a Llei d’Usu del Asturianu al dexar de
llau aspeutos basicos del so articulau (nun reconoz
el drechu a la plena validez del usu del asturianu nes
comunicaciones orales o escrites de los ciudadanos
col Principau d’ Asturies; nun facilita la conocencia
del asturianu a tolos empleaos pablicos que desen-
dolquen el so llabor n’Asturies; nun contempla la
solucidn de los problemes de la ensehanza a los que
faiemos referencia enantes; etc.).

D’otru llau, el plan amuesa pergraves carencies,
darréu que nun inxer, nin siquiera tanxencialmente,
los imprescindibles elementos de control y credibi-
lida que tendria que llevar apareyaos como cuales-
quier programa d’actuacion social. Y no que cinca
a la so dotacion econdmica ye insuficiente dafechu,
porque nel presupuestu que se-y da (al rodiu de 25,5
millones d’euros pa los ahos 2005, 2006 y 2007) in-
xerse tolo rellacionao cola ensehanza (profesorau,
fundamentalmente), ye dicir, unos 16,8 millones

d’euros, colo que la partida destinada al ambitu so-
cial quedaria rebaxada a unos 8,7 millones d’euros
0, lo que ye lo mesmo, a unos 2,9 millones ahales
d’euros, cifra dafechu insignificante pa plantegar
una minima planificacion social del asturianu.

Arriendes d’ello, el papel que’l testu atribti a
I’ Academia de la Llingua Asturiana queda perllo-
fie de les funciones competenciales que, como ma-
xima institucion llinguistica del Principau, habria
tener. Y I’Academia —convién nun escaecelo—
sigue col mesmu llar social y con un presupuestu
prauticamente conxelau dende 1’afiu 2001, presu-
puestu al que dende 1’exerciciu econdomicu del
2003 se-y escatima hasta la xuba del 1pc.

Na nuesa opinidon, un exemplu nidiu d’esi que-
rer amenorgar les funciones competenciales de
I’ Academia ta nel proceder de la «Xunta Asesora
de Toponimia». L’asitiamientu de 1’Academia al
respeutive fixose pablicu con motivu de la pre-
sentacion del Mapa del Principdu d’Asturies y los
sos conceyos, el pasau 28 de febreru. La igua to-
ponimica foi una de les esmoliciones constantes de
la Institucion y a ella dedicod bona parte del so en-
fotu. Asina apruz en tolos trabayos normativos,
dende les Normes a la Gramdtica, el Diccionariu
0 Nomes de Conceyos...; nos trabayos d’investiga-
cidon o de campu fechos (empobino, por exemplu,
a los inxertos en Lletres Asturianes o a los mas de
cien niimberos de la coleicion «Toponimia»), por
citar namai lo mas bultable. De toles maneres, hai
que tener bien presente que la correicion toponi-
mica, con ser importante en cualesquier procesu de
recuperacion y dignificacion d’una llingua, polo
que tien de simbolico y de visualizacion del pro-
piu idioma na socieda, nun ye mas qu’una estaya
dende llueu bien parcial nel procesu global de re-
cuperacion y normalizacion d’una llingua.

La correicion toponimica de la que falamos tien
dos aspeutos: d’un llau, el normativu, ye dicir, el
de la fixacion de la so espresion; y, d’otru, el de la
normalizacidn social y el de la oficializacion. Lo
primero ye competencia namai de 1’ Academia que
ye quien tien el criteriu d’autorida en materia de
correicion llinguistica. Lo segundo, de la «Xunta
Asesora de Toponimia» y del Gobiernu del Prin-
cipau.

El determin normativu de I’Academia tomdse
[lueu d’un fondu estudiu, siempre tres series dis-
cusiones onde se tuvo en cuenta la realida oral de
los topdnimos asturianos, la esistencia de varian-
tes mayoritaries y minoritaries, les frecuencies
d’usu, les evoluciones llinguistiques, el grau d’a-
ceutacion social, etc. Ello ye lo qu’aconseyd, por
exemplu, Llangréu y non *Llangreo, Uviéu y non
*Qvieo, Somiedu y non *Somiéu, Avilés y non
*Aviyeés.

L’Academia siempres collabord col Gobiernu,
nesta como n’otres xeres qu’oxetivamente empo-
binaben a la recuperacion de la Llingua Asturiana,
y particip0 en toles Xuntes de Toponimia, en toles
que ficieron y desficieron a lo llargo d’estos venti
anos los socesivos gobiernos autondmicos. Y unes
funcionaron meyor y otres peor; y en dalgunos ca-
sos nin siquiera se-yos dio la oportunida de que lo
ficieren porque nin tan siquiera se constituyeron
formalmente, como asocedid coles de les dos lle-
xislatures caberes, por exemplu. Pero lo que nen-
guna Xunta de Toponimia enxamas s’atrevio a fa-
cer, hasta agora, foi poner en dulda’l criteriu d’au-
torida de I’ Academia nes cuestiones que cinquen
a la normativa, actualizacion y usu correutu de la
llingua asturiana y, darréu d’ello, a la correicion
toponimica.

Esi criteriu d’autorida de 1’ Academia afitase nel
articulu 2 de la Llei d’Academies del Principau
d’Asturies (Bopa de 30 d’avientu de 1997) (onde
se definen les academies —ente elles la de la Llin-
gua Asturiana— como corporaciones de derechu
publicu que tienen como oxetu principal la inves-
tigacion), nel decretu 33/1980 de 15 d’avientu de
creacion de 1I’Academia de la Llingua Asturiana
(onde se conseha que I’ALLA ye I’instrumentu ne-
cesariu pa desendolcar con garantia los llabores
necesarios pal caltenimientu del asturianu) o nos
propios Estatutos qu’afiten, ente les finalidaes de
I’Academia, la d’establecer el criteriu d’autorida
nes cuestiones rellatives a la normativa, actualiza-
cion y usu correutu de la llingua asturiana.

Nenguna otra institucion pue atribuyise, su-
plantar o amenorgar les competencies que, en ma-
teria de normativizacion de la llingua asturiana, la
llei da a I’ Academia; poro, un muérganu como la
Xunta Asesora de Toponimia tien qu’axustase da-
fechu, acordies col imperativu llegal, a la norma-
tiva afitada pola Academia en tolos ambitos y ni-
veles de la llingua asturiana (fonéticu, ortograficu,
morfosintauticu, 1éxicu y onomasticu, onde s’in-
xer ensin dulda la toponimia), y sobre too, si se
tien en cuenta que les disposiciones llegales que
creen la mentada Xunta y establecen los sos oxe-
tivos (Decretu 38/2002 de 4 d’abril y Decretu
98/2002 de 18 de xunetu ) enxamas la doten del
criteriu d’autorida en materia de normativizacion
de la llingua asturiana nin de capacida investiga-
dora, sindn que la consideren un muérganu con-
sultivu y “asesor” (nel entamu del Decretu
38/2002 sorrayase esi calter d’asesor) qu’ellabo-
ra’l dictame previu al determin pol Conseyu de
Gobiernu de los toponimos de la Comunidad Au-
tonoma y que pue, tamién, (articulu 3.d) «Propo-



ner al titular de la Consejeria de Educacion y Cul-
tura la adopcion de cuantas medidas se consideren
oportunas para la investigacion y recuperacion de
los topOnimos asturianos».

L’Academia ye perfeutamente sabedora de que,
ente les casi 20.000 formes recoyies nel so no-
menclator, pue haber ausencies y dellos enquivo-
cos y nesti sen, ye la primera interesada n’esclariar
toles duldes que se presenten y en poner igua a les
carencies, pero ello nun lleva inxerio renunciar al
so calter d’autorida normativa.

L’Academia acoyera y estudiara prestosamen-
te toles propuestes que la «Xunta Asesora de To-
ponimia» o cualesquier otra instancia ptblica o
privada-y quixere facer y dara llueu’l so dictame
definitivu, pero ensin arrenunciar enxamas al cri-
teriu d’autorida que per llei-y correspuende.

v

Ye verda qu’a pesar de tolos pilancos a valtar, a
lo llargo d’estos anios foron llantandose dellos fin-
xos importantes o algamandose dalgunos llogros,
sobre manera per parte de la socieda civil. Basta fa-
cer alcordanza de la rempuesta social a la llamada
a la manifestacion de fai dos meses (5 de marzu) a
favor de la oficialida de la llingua; la reconocencia
de la llingua asturiana pola Sociedd Xeneral d’Au-
tores (SGAE), que dende 1’afiu pasau entrega un pre-
miu a la meyor cancion en llingua asturiana (xun-
to a los premios en llingua espanola, catalana, ga-
llega o vasca) y que nesta edicion correspondid
xustamente a Chus Pedro; la reconocencia llegal de
la llingua asturiana nel Rexistru Mercantil d’ Astu-
ries, con validez en tol territoriu del Estau, onde per
primer vegada se rexistra una empresa colos esta-
tutos namai n’asturianu... Per primer vegada ta-

mién la Universida d’Uviéu vien d’asoleyar los sos
Estatutos en llingua asturiana. Y yo nun pueo de-
xar de reconocer el llabor de los conceyos, da-
cuando modélicu, adelantandose a les circunstan-
cies politiques ya institucionales, con aiciones que
van dende la ya pernomada declaracion d’oficiali-
da del asturianu qu’entamare en xunetu de 1997 el
conceyu de Bimenes, hasta I’anuncia, va unos di-
es, del pautu ente’l Conceyu d’Uviéu y I’ Acade-
mia, pautu que queremos resaltar pol valor simbo-
licu que tien, non solo por ser Uviéu la capital del
Principau d’ Asturies colo qu’ello significa nel ta-
rrén cultural y social, sindn pol fechu de ser el pri-
mer conceyu gobernau pol Partiu Popular que to-
ma esta iniciativa. Aguardamos qu’ello seya for-
mientu d’iniciatives asemeyaes n’otros conceyos.

Y ye verda tamién que la socieda asturiana ma-
yoritariamente, de contino ya inequivocamente,
amuesa’l so sofitu a la llingua asturiana y a la so
oficializacion (talo que demuestren tolos trabayos
sociollinguisticos fechos al respeutive) y qu’esa de-
manda siempres se fai per calces democraticos y de
consensu. Pero tamién ye verda qu’ello nun llogra
frayar la perda de falantes y que I’asturianu ye una
llingua que ta cada vegada mas en peligru de desa-
paicion, como denunciod ya la UNESco en 2001.

VI

Hasta equi dalgunes, namai un manoyu, de les
lluces y solombres d’estos venticinco ahos.

Pero tamos enfotaos daveres en siguir camin y
nun pararemos hasta que’l trabayu y dedicacion de
tanta y tanta xente frutie na secha abierta cuantaya
y algamemos el cumal llegal que-y correspuende a
la nuesa llingua: la oficialida. Podéis tener segu-
ranza d’ello. Poro, énte esta situacion que, oxeti-

vamente, cuerre peligru d’estabilizase negativa-
mente nel tiempu, coles consecuencies dramatiques
qu’ello llevaria inxerio pal procesu de recuperacion
llinguistica n’ Asturies, dexaime que, como Presi-
denta de la maxima institucion llinguistica del Prin-
cipau y consciente de la responsabilida historica
que nos toca vivir, vos dea anuncia de la ufierta
d’un alcuerdu social y politicu sobre la llingua y la
cultura d’Asturies, alcuerdu onde habrien partici-
par el Gobiernu del Principau d’ Asturies, les fuer-
ces politiques, los sindicatos y les organizaciones
sociales y culturales; y que na nuesa opinion habria
xirar al rodiu de les siguientes exes:

1. Reconocimientu del asturianu como Illingua co-
oficial nel Estatutu d’Autonomia d’Asturies.

2. Afitamientu de los contenios de la oficialidd y
plazos na so puesta en prdutica.

3. Pautu presupuestariu, consefiando’l minimu
necesariu pa facer vidable y efeutivu l'usu so-
cial de la llingua.

4. Dignificacion, recuperacion y divulgacion de la
cultura asturiana (folklore, etnografia, musi-
ca...) nel dmbitu educativu. Y

5. Inxerimientu de I’ Antropoloxia Cultural Astu-
riana dientro de les estayes d’estudiu, investi-
gacion y divulgacion de la Universidd d’Uviéu.

No que cinca al primer exe, reconocimientu del
asturianu como llingua co-oficial nel Estatutu
d’Autonomia d’ Asturies, habrien revisase les for-
mulaciones espreses d’oficialida recoyies, respeu-
tivamente, nos estatutos de les comunidaes billin-
gues (Galicia, Pais Vascu, Navarra, Cataluna, Ba-
leares y Valencia) col envis d’escoyer, d’ente
elles, la que mas s’afaya a les necesidaes d’ Astu-
ries.

En cuantes al segundu, afitamientu de los con-

tenios de la oficialida y plazos na so puesta en
prautica, una comision, consensuada, d’espertos
xuristes habria redautar una propuesta de Llei de
Normalizacion de la Llingua Asturiana onde se re-
coyeren los aspeutos basicos de la puesta en prau-
tica efeutiva de la oficialida: educacion non uni-
versitaria, medios de comunicacidon, ambitu xuri-
dicu, usu social ya institucional, titulaciones
universitaries, etc. En tando aprobada la Llei pola
Xunta Xeneral del Principau, habrien pautase les
fases y plazos de la so puesta en prautica, buscan-
do siempres 1’aceutacion y afitamientu social de
les midies normalizadores.

Polo que cinca al tercer exe, el del pautu presu-
puestariu, fadria falta un rigorosu estudiu econo-
micu p’afitar la dotacion econdomica minima pa
llevar alantre les midies de normalizacion calteni-
es nes respeutives fases d’aplicacion de la Llei. Al-
gamada dafechu la so puesta en prautica, habria
pautase una base econdomica equilibrada y estable.
Nesti sen, ha tenese en cuenta que la dotacion pre-
supuestaria habra contar col aporte del Estau acor-
dies cola prautica siguida nes otres Comunidaes
Autonomes billingiies nel momentu nel que s’ofi-
cializaron les llingues respeutives.

El cuartu exe tendria como referencia, talo que
se dixo, la dignificacion, recuperacion y divulga-
cion de la cultura asturiana (musica, bailles, de-
portes tradicionales, fiestes populares, mitoloxia...)
nel ambitu educativu (Educacion Primaria y Se-
cundaria). La Conseyeria d’Educacion y Ciencia
habria afitar los contenios tresversales del progra-
ma de cultura asturiana y la so secuenciacion per
ciclos educativos, correspondiéndo-y a la Conse-
yeria de Cultura’l protagonismu na ellaboracion de
los materiales curriculares afayadizos.



El quintu exe, finalmente, trata del inxerimien-
tu de I’ Antropoloxia Cultural Asturiana dientro del
ambitu universitariu, arreyada a los estudios de
calter social y humanisticu que correspuenda.

Como Presidenta de 1’Academia de la Llingua
Asturiana quiero dar tamién anuncia ptblica del
mio determin de treslladar a tolos axentes sociales
esta propuesta y a actuar, si asina se me pidiere, de
moderadora de tol procesu de negociacion.

Dexaime agora que ponga puntu a les mios pa-
llabres diciendo, como nun podia ser d’otra mien-
te, colos versos del poeta

Nun s’apago, como dicen
los que quisieren callala.
Nun s’apago.

Ta equi,

Equi, au llevamos
dende fai munchu tiempu,
a tientes, esperando
qu’esmesen la nublina,
que bilten les promeses,
que nun tiren los finxos,

C\,\\

que quiten la tarrancha.
Porque entovia nos queden
munchos dies de giies en llibertd
y paisaxe;
muncha nabina nueva pa esbillar
y semala.
Porque tenemos muncho
pa esmaraiar aina, |[...J
Quédanos tierra abondo
pa que cuerran

los rios,
quédanos aire abondo
pa que’l futuru esnale,
quédanos mar abonda
pa salar la esperanza.

Porque too tien nome,
identidd
y arroxu.
Too tien llingua propia,
condicion
y pallabra.

iijPuxa Asturies!!!

ANA MARIA CANO GONZALEZ

111



112

Cantar de la Oficialida
(Danza de pandorgada)

Una mafana temprano
saliendo yo de paséu
topéme con una llingua
como cayida del cielu.

Y yo al vela tan llucida,
y yo al vela tan galana,
entrugué-y lo que pasaba
pa tar tan a teyavana.

Pica, pica, picalina,

tolos pueblos tienen llingua
menos el nuesu, guelina,
que ye la llingua asturiana.

La payuela tienla rota,
toponimia estoribiada,
que nun tien filoloxia,
I’ Academia despreciada.

Y los probes escolinos
nun la tienen na escuela.
El Pesote nun la traga,
Tiniton tienla giieyada.

El, como nun la sentia,

¢l, como nun la apreciaba,
el mandamas la ponia
como que nun valia nada.

La Oficialida, senores,

ye que naide la demanda,
esti pueblu nun tien llingua
esti pueblu nun tien fala.

Y yo vi que la metia
pa la Xunta Xenerala,

nesa cueva hai un encantu
que mudina la dexaba.

Anda la llingua querida
que paez oveya xalda,
una pega, pegarata

y una pita la curiaba.

Pero ta la xente farto

de tanta comedia falsa
glaya, glaya, Mariquina
viva la llingua asturiana.

Diga la Conseyeria
si la llingua va a salvala;
la raposa nel piteru
de les pites ye guardiana.

Paxarinos de la tierra

a Conceyu vos llamamos,
que vos llama Mariquina
cola Pita nos xuntamos.

Pola llingua na defensa

a Conceyu vos llamamos
de la xente de la tierra
que son bonos asturianos.

A conceyu vos llamamos
y a conceyu aconceyamos,
la Oficialida queremos

pa los nehos asturianos.

Adios, casa de la llingua,
ventanes y corredores,
que si muerre la probina
nun tien igua la mio vida.



Acabbse la cazuela,
acabose la pitanza,

tanta culpa tien na danza
el que la mata o la esfueya.

El que la mata o la esfueya
cola llingua tien ganada

la fama de xenocida

de la cultura asturiana.

Y mui fina y castellana

la traidora retrucaba:

«Non senor, que toi torgada
y nun pueo falar nada».

Que los pautos nun valien,
que los pautos nun tiraben,
que la llingua escaecien

y toos desesperaben.

Esta ye la renegada,

esta ye la persiguida,

la Oficialida famosa

de la llingua amenorgada.

Que si’l pueblu la pidiera
que si’l pueblu la ganara
que si’l pueblu la tuviera
cuando-y diera pola gana.

Si nun val la democracia,
valganos la Soberana,

la Oficialida nun llega
cuando Asturies la reclama.

Diga ya lo que queria,
diga ya lo que buscaba,
que glaye I’asturiania
con una pallabra clara.

Clara soi, clara me llamo,
siendo clara m’enturbié,
por eso que naide diga
d’esti agua nun beberé.

Valgamos I’autonomia,
valgamos la democracia,
nun hai lliberta cumplida

si nun hai llingua asturiana.

Oficialida darréu

nel estatutu llantada
normalizacion dafechu,
nuna llei bien arreglada.

Que si mayu, que si xunu,
que si en xunetu ta iguada,
que nun hai autonomia

si nun fala la nacion.

Y esta va pa los votantes
de la proxima eleicion:
si la llingua nun tien igua
equi nun hai votacion.

Y esta va pa los partios,

que pongan muncha atencion,
que si se pierde la llingua

la traicion nun tien perdon.

Y esta val pa los pazguatos
que desprecien la cancion,
la demanda social clara
vien cola revolucion.

Conceyinos y conceyos
a conceyu vos llamamos

a les nefies y a los nehos
vieyos, vieyes y rapazos.

Axuntaivos a la danza,
a conceyu vos llamamos
esti ye’l Conceyu Abiertu

que fala’l pueblu asturianu.

A la danza la llariega
la raposa nun tien gana
y a la danza de la Pita
la Xunta la convidaba.

*2004. Reeditose’] cantar pal Dia les Lletres Asturianes, el

6 de mayu de 2005.

Sal el sol per el oriente
y a tola xente calienta;
como ye qu’a la mio casa
nin una rayina la alcanza.

A la cai que ya ye hora

a la cai que ya lo manda
con tola xente asturiano
que vien cola Pita en danza.

Mariquina la Galana*



Presentacion del Mapa del Principdu d’Asturies y los sos conceyos

L’Academia de la Llingua Asturiana presentd’l dia 28 de febreru, nel Salon d’Actos de la Obra So-
cial y Cultura de CaxAstur n’Uviéu, el Mapa del Principdu d’Asturies y los sos Conceyos. El trabayu,
una llamina a color de trazu senciellu, que recueye los nomes tradicionales de los setenta y ocho conce-
yos asturianos y les sos capitales, plantegdlu la institucidon como una embelga mas dientro de la norma-
lizacion social del idioma, nesti casu na estaya toponimica. La gran acoyida que’l mapa tuvo nos cen-
tros educativos del Principau, instituciones y asociaciones culturales y ciudadanes fexo que s’estrinca-
ren en dos selmanes los tres mil exemplares imprentaos pa la so primer edicion. Inxértense darréu les
intervenciones de los dos académicos encargaos de la presentacion del Mapa del Principdu d’Asturies
y los sos Conceyos, Xosé Lluis Garcia Arias y la Presidenta de I’ALLA, Ana Marfa Cano Gonzalez, a los
que dio la pallabra’l Secretariu de la institucion, Roberto Gonzalez-Quevedo.

=y

‘CANGAS DEL NARCEA

Intervencion de Xosé Lluis Garcia Arias

Hai poco, namai cinco ahos, escribi un curtiu
informe falando de la prehestoria de la normativi-
zacion de la toponimia asturiana llevada darréu a
lo llargo d’esti tiempu (LLAA 79: 2002, 51-62). Al
mio entender esa domina pesllabase nel anu 2000
al allumar un llibru perimportante debiu a 1I’Aca-

demia de la Llingua col titulu de Nomes de con-
ceyos, parroquies, pueblos y llugares del Princi-
pdu d’Asturies. Esta obra arrecoyia un bon llabor
fechu de magar los ahos setenta y coronabase col
trabayu de la xunta de normalizacion de 1’ Acade-
mia.

Como s’afita nel entamu d’esti 1libru, I’ Acade-
mia fixo asina pa ufiertar el so material al Gobier-
nu del Principau pa qu’empobinare a la oficializa-
cion de la toponimia iguada. Aquel mesmu ahu,
con motivu del Dia de les Lletres,na Casa Conce-
yu de Candas, peracoyia coles meyores pallabres
el citau documentu quien entds yera Conseyeru de
Cultura del Gobiernu, Sr. Vallina.

L’Academia de la Llingua si actu0 asina foi por
cuenta de la inoperancia de los socesivos Gobier-
nos que, bien a les clares, camudaba la «Comision
de Toponimia del Principau d’ Asturies» nun con-
tino correxir y recomponer de lo que da bona
anuncia’l BoPA. Per otru llau I’ Academia sofitaba
la conducta nos sos Estatutos que nel art. 1-j dicen
que ye funcion de so «afitar el criteriu d’autorida
nes cuestiones que cinquen la normativa y bon usu
de la llingua asturianax».

Na opinidn de I’ Academia, lloxicamente, la to-
ponimia ye tamién oxetu de la normativa (aplica-
da asina a los nomes de llugar) como, nel so casu,
yelo tamién I’antroponimia o les destremaes esta-
yes que s’inxerten na estructura del idioma. Nesti
sen I’ Academia perentiende que tien que normati-
vizar como finxu irrenunciable del so facer. Nesto
nun fai sindbn como tantes otres academies o0 muér-
ganos asemeyaos que curien del idioma. L’ Aca-
demia de la Llingua fai asina lo mesmo que fai la
RAE nel casu de la toponimia que cinca a la llingua
castellana, o como la Real Academia de la Llingua
Vasca no que se refier a la euskérica o I’Institut
d’Estudis Catalans a la catalana.

(Faen falta, ent0s, xuntes de toponimia? Ye cla-
ro que son aconseyables porque nes cuestiones re-
Ilacionaes cola fixacion toponimica non solo inter-
vienen aspeutos llinguisticos sindon dellos mas de

destremada mena que ye xusto atender con procu-
ru xeograficu, cartograficu, hestoricu, sociollin-
guisticu, etc. La so funcion, la de les xuntes de to-
ponimia, ye agora normalizadora de la toponimia,
conceutu que, como se persabe, va mas llone que’l
primeru y académicu al que llamamos normativu.

Un exemplu bien axeitau d’esto ufiértamoslu
I’actuacion oficial catalana onde per resolucion del
Parlament (563/v, 7 mayu de 1998) créase una co-
mision pa facer el Nomenclator Oficial de la To-
ponimia Major de Catalunya onde s’inxeren:

Oficina Onomastica del IEC (equivalente a una
xunta de normalizacion toponimica de I’ALLA).

— Institut de Cartografia de Catalunya.

— Institut d’Estadistica.

— Departaments de Cultura, Politica Territorial,
Obres Publiques, Governacio i Relacions Insti-
tucionals.

— Consorci per la Normalitzacid Linguistica.

— Federacid de Municipis de Catalunya.

— Associacio Catalana de Municipis.

Pos bien, de toa esta llarga Comision ye la Ofi-
cina d’Onomastica la que revisa los aspeutos llin-
guisticos ensin que naide discuta autorida tala, tal-
mente como davezu pasaba nes anteriores xuntes
de toponimia del Principau d’Asturies onde naide
diba a la escontra de I’autorida académica a la ho-
ra d’escoyer la espresion d’un toponimu.

Nel casu gallegu, al dase otres circunstancies hes-
toriques y normatives dixebraes nel momentu de la
constitucion de la comision y el plenu de toponimia
(Decretu de la Xunta de Galicia de 21/9/79), apae-
cen fildlogos a la vera de xebgrafos, hestoriadores,
cartografos, xuristes. L’ausencia de 1’ Academia obe-
decia a la particular situacion que daquella la acom-



pangaba y qu’aconsey0 la so sustitucion pol noma-
mientu de fildlogos. El casu gallegu lo tinico que fi-
xo foi actuar d’un determinau mou destremau por
tratase de circunstancies dixebraes.

(Son, entds, compatibles les funciones de I’ A-
cademia y les de la «Xunta Asesora de Toponi-
mia»? La respuesta ye afirmativa y niciu d’ello ye
que I’ALLA aceut0 inxerise nella esta vegada como
persiempre fixo a lo llargo d’estos anos. Pero pa
que les coses se faigan acordies cola collaboracion
esixida, catin de los axentes ha cumplir la so fun-
cion normalizadora ensin trespasar les competen-
cies propies invadiendo les de 1’Academia que ye
quien tien mandatu normativizador. Eso enxamas
se punxo en dulda n’otres ocasiones. Agora, polo
que se ve, si. ;Como pue arrenunciar a la so fun-
¢ion normativizadora, si namai cuenta con un vo-
tu, I’organismu normalizador cimeru si quieren dis-
puta-y el so calter dellos politicos, dos filologos,
dalgtin funcionariu, dalgtin hestoriador? ;En qué
cabeza entra que pueda suplantase asina la funcion
académica? Namai una interpretacion ensin cono-
cencia de la hestoria inmediata pue almitilo. Namai
la conducta poco lliicida d’un xestor contestau po-
la Academia pue sofitalo camentando que castiga
asina a la Institucion que lu refuga. ;Como un no-
mamientu politicu-y fai escaecer les funciones
qu’apocaya defendia siendo miembru de la mesma
xunta normativizadora académica y que voto, fa-
voratiblemente, el documentu normativu hai poco?

L’actual actuacion de la Comision de Toponi-
mia del Principau d’Asturies va a la escontra de
I’ Academia por mas que nagiie por tapecer la so
conducta diciendo que tien el testu del anu 2000
como borrador. jFaltaria mas! Pero ye que I’ Aca-
demia foi quien fexo un documentu que si que pue
corrixise nos sos esperables tracamundios pero

que ye ella quien tien que lo almitir cuando xui-
ciosamente se faiga ver I’enquivocu posible. Esa
ye la via de la igua toponimica, non la de facer un
muérganu paralelu ensin sofitancia y al marxe de
toa conducta razonable. L’ Academia de la Llingua
ye quien normativiza. Non quien normaliza. Y pa
normativizar hai que siguir les normes, non solo
acoyer los apostrofos y la «b» o la «v», etc. Non.
Ye acoyer la totalida de la espresion nos aspeutos
fonicos pero tamién naquellos que cinquen la mor-
foloxia o la sintaxis. Nun lo facer asina ye furtar
una parte de la realida llinguistica. ; Qué conceutu
d’ortografia se tien cuando asina se quier traca-
mundiar la realida? ;Como se ta por furtar la rea-
lida sofitando les variantes que la mesma ALLA co-
noz pero refuga? ;Como se pue desvirtuar el sen-
tiu complementariu de delles informaciones non
almities como normatives pa dicir que I’ Academia
tamién les almite?

Magar too, I’entendimientu enta sedria posible.
La reconocencia de la especificida de catin de los
que s’inxerten na Comision de Toponimia del
Principau ye lo inico que pue caltener la so actua-
cion. Hai que lo entender asina. Que’l Gobiernu
trate a calin como correspuende. Y a 1’Academia
como la institucion que ye, non castigandola con
una Academia toponimica paralela y abriendo al
empar la puerta a nuevos y graves problemes
qu’enllordien pa llargo esa cuestion. La Conseye-
ria de Cultura tien nes manes la posibilida de facer
les coses bien. Si quier pue iguar esti asuntu pa
siempre; si non, sapozaranse les posibilidaes pa
munchos ahos. Naide ente nos discute al Gobier-
nu les sos competencies pero ye verda que tamién
elli mesmu ha respetar lo que naide punxo en tela
de xuiciu hasta agora.

X.LL. GARCIA ARIAS

Intervencion de la Presidenta de I’Academia

De primeres quiero da-yos les gracies mas sen-
ties a toos y toes por tar giiei equi y por acudir otra
vuelta al llamau de I’ Academia.

L’asuntu que mos aconceya nun ye otru que la
presentacion d’esti Mapa del Principdu d’Asturies
onde se recueyen los nomes asturianos de los 78
conceyos del Principau coles denomaciones de les
sos cabeceres. A 1’Academia paecid-y que mos
atopabemos nun encruz afayadizu pa la ellabora-
cion d’un mapa como esti, fechu con procuru, pe-
ro al empar llimpiu, vistosu, de midies amanoses,
que mos valiere pa colgar en llocales ptblicos y
privaos, en casa, nos despachos, nes biblioteques,
en chigre, nos restaurantes, per ende. Y ello col en-
fotu de que se pudieren espeyar de secute los ele-
mentos mas importantes y simbolicos de la topo-
nimia d’esti pais.

A naide nun se-y escapa que la toponimia astu-
riana foi sometida a un procesu de tracamundiu, de
supuesta castellanizacion, pola mor de la diglosia,
de la minorizacion de la propia llingua. Y ello fi-
X0Se, per propios y ayenos, ensin decatase de que
los sitios n’ Asturies, como asocede en cualesquier
otra comunida, nun se puen denomar mas que co-
mo los propios falantes los apellaron. Y xusta-
mente porque son seha y niciu de la hestoria de los
pueblos, porque son siempre finxos pervaloratibles
—dacuando los Ginicos— pa estudiar y poder pes-
canciar esa historia, hai que caltenelos como son.

La igua toponimica ye una estaya cimera en tou
procesu de recuperacion y dignificacion d’una Ilin-
gua non solo poles claves qu’anubre pa la interpre-
tacion llinguistica ya hestorica del territoriu sindn
tamién polo que tien de simbbdlico, d’espeyamientu
de la propia llingua na socieda y del propiu pais.

Esta xera tien dos aspeutos: d’un llau, el nor-
mativu, o lo que ye lo mesmo, el de la fixacion de
la so espresion, de la so forma; y, d’otru, el de la
normalizacion social, pa lo que ye necesario —lo
mesmo que pa les otres faces de la llingua, nun
cansaré de dicilo— la so oficializacion.

Cuido que nun ta de mas facer alcordanza de
que nel anu 2002 fixose, por mandau de I’ Asocia-
cion pa la Defensa de les Llingues y Cultures
Amenazaes (AIDLCM), I’International Committee
for the Safeguarding of Linguistic Rights in Astu-
ries (Comité Internacional pa la Vixilancia de los
Drechos Llinguisticos n’ Asturies, ICSLRA), formau
pol propiu presidente de 1’AIDLCM, el valon Paul
Lefin; el sociollingtiista catalan Ignasi Vila; 1’an-
tropologa holandesa Alie Van der Schaaf; y el mi-
randés Julio Meirinhos.

Esti Comité tuvo n’ Asturies en payares de 2003
pa conocer sobro’l tarrén la situacion real de la llin-
gua asturiana y en qué midida se respetaben o non
los derechos llinguiisticos de los asturianos y astu-
rianes. Tres entrevistase cola Presidenta de 1’ Aca-
demia de la Llingua Asturiana, cola Presidenta de
la Xunta Xeneral, con representantes de los grupos
parllamentarios asitiaos daquella na Xunta Xeneral
del Principau (PSOE, PP, IX y URAS), col Rector de la
Universida d’Uviéu, con representantes de los con-
ceyos de Llangréu, Llanes y Valdés; colos que na-
quel entds yeren Conseyeru d’Educacion, Cultura
y Deportes y Vice-Conseyeru d’Educacion; colos
Sindicatos d’Ensehanza (CC.00, FETE-UXT y SUA-
TEA); cola comunida educativa del Colexu Pablicu
«Jacinto Benavente» de Xixon y con coleutivos
ciudadanos d’estremau calter (Xunta pola Defensa
de la Llingua Asturiana, Periodistes pol Asturianu,



Asociacion d’Escritores en Llingua Asturiana...);
tres toes eses entrevistes el Comité ellabord un ahu
dempués, en Liege (Bélxica) baxo la direicion de
Paul Lefin, un informe que’l propiu Comité vieno
a presentar a Uviéu n’avientu de 2004 y que fina
encamentando a les instituciones asturianes y al
conxuntu de la socieda una riestra de midies como
primer pasu pa dar seguranza y defender los dere-
chos llinguisticos de tolos asturianos y asturianes.
Nun ha ser casual qu’ente los 8 encamientos, in
d’ellos, el sestu, tea dedicau xustamente a la topo-
nimia. Diz asina:
«La toponimia del Principau d’ Asturies tien d’a-
xustase a la so forma tradicional, acordies colos
preceutos llegales y la normativa llinguistica
surdida de I’Academia de la Llingua Asturia-
na.» [Informe y recomendaciones sobre la len-
gua asturiana. Asturian Language: report and
recommendations. Liege 2004.]

L’Academia de la Llingua Asturiana siempre
tuvo esto claro. Poro, de magar la so creacion em-
pobind una parte del so trabayu a esti llabor.

Darréu d’ello, cuando guiei falamos de que I’ A-
cademia llogr6 en toos estos anos afitar el so lla-
bor normativu dando a la llingua asturiana les er-
bies amanoses pa que pudiere valir de llingua de
cultura y ser emplegada como llingua de comuni-
cacion en toles estayes, en tolos ambitos y a tolos
efeutos, referimonos siempres, xunto a les tres
obres cimeres nes que s’enconta: Normes ortogrd-
fiques (1* edicion 1981; 5* y cabera del 2000),
Gramdtica de la Llingua Asturiana (1* edicion
1988 y 3% de 2001) y Diccionariu de la Llingua
Asturiana del anu 2000, a una cuarta non de me-
nos altor: Nomes de Conceyos, Parroquies, Pue-
blos y Llugares del Principdu d’Asturies, asina
mesmo del anu 2000.

La recuperacion y normativizacion de los no-
mes de llugar foi dende 1’aniciu una de les esmo-
liciones del llabor de la Institucion. Poro, amas de
los trabayos d’investigacion —nun escaezamos,
por exemplu, que les Xornaes d’Estudiu del ahu
1982 dedicaronse a la toponimia asturiana (los tra-
bayos presentaos inxertaronse en xunto mas tarde
nes Actes de les Xornaes de Toponimia Asturiana
(Uviéu, ALLA, 1987)—, ya nes primeres ediciones
de les Normes hai referencies espreses a la so nor-
mativa y dende la 4* edicion un capitulu dedicau
dafechu a ello, I’Apéndiz I. Ortograffa de los no-
mes de llugar (paxs. 125 a 132 na 5% edicion).

Arriendes d’ello, nel ahu 1990 I’ Academia em-
primd a asoleyar la coleicion «Toponimia», de la
que ta acabante salir el nimberu 106, onde se re-
cueyen dende la tradicion oral asturiana, tomando
como unida territorial minima la parroquia, dada
la so importancia alministrativa a lo llargo de la
hestoria que trescala enforma les llendes de lo
eclesiastico, los toponimos de toa Asturies tal co-
mo los caltienen los meyores informantes del 1lu-
gar. Por mor de la importancia que pa nos tien la
forma fonica del toponimu ponemos el mayor de
los enfotos en dir a la gueta non sodlo de los bonos
informantes sinon tamién de los bonos encuesta-
dores, procurando siempres que ye posible que se-
yan xente familiarizao col territoriu y cola realida
oral llocal.

Llueu de bien d’anos de llabor y de trabayu xe-
nerosu de munches persones, 1’Academia pudo,
pente medies de la «Xunta de Normalizacion», fi-
nar la so xera y ufrir a les autoridaes del Principau
nel afiu 2000 I’importante corpus toponimicu No-
mes de Conceyos, Parroquies, Pueblos y Llugares
del Principdu d’Asturies. Un de los enfotos yera
poner nes sos manes los datos (méas de 20.000 to-

ponimos) qu’a xuiciu de la Institucion deberien
encontar la igua toponimica del pais acordies colo
afitao nel articulu 15 de la Llei d’Usu y Promocion
de 1998: «Los toponimos de la Comunida Auto-
noma del Principau d’Asturies han tener el nome
oficial na so forma tradicional. Pal casu de qu'un
topOnimu tenga usu xeneralizau na forma tradi-
cional y en castellan, el nome podra ser billingue».

Como se diz nel Entamu de la obra, esti nomen-
clator, amas d’atropar los datos de la coleicion
«Toponimia», «bebe nes fontes que, de magar los
ahos setenta, entamaron les primeres correiciones;
sigui6 llueu colos datos ufiertaos pola Xunta de To-
ponimia del Principau d’ Asturies; tamién colos re-
coyios polos que fixeron la informacion pal Gran
Atlas del Principado de Asturias,y por dellos mas
que, adulces y tapecidamente, llevaren alantre otres
iniciatives. [...] Les consultes puntuales, les con-
versaciones concretes y les demandes oficiales [ —
les propuestes apurriéronse en tolos casos a los
conceyos correspondientes pal so informe —] fixe-
ron el restu pa qu’esta obra [pudiere] asoleyase [en-
tos] acompangada col bon argumentu del trabayu
contrastau, anque suxetu a revisiones, a critiques y
a les observaciones de munches méas persones a les
que la llectura afalara pa que se faigan proximes
ediciones mas iguaes y bayuroses».

Lo que nun diz I’Entamu, pero que yo si pueo y
debo dicir equi y agora, ye que tou esi trabayu foi
granible en bona midida porque 1’ Academia pudo
contar colos meyores especialistes en toponimia,
sobre manera col propiu presidente Garcia Arias,
que vien dedicando una bona parte de la so vida a
la investigacion toponimica, dende los ya allona-
os anos 70 cuando defendi6 na Universida d’U-
viéu la so Tesis Doctoral sobre la fala y la toponi-
mia del conceyu de Teberga.

L’ Academia sigue trabayando nesta estaya, es-
publizando mas cartafueyos, atropando nuevos da-
tos, enderechando los que ya tien, cuando ello ye
necesario. Too ello, a lo que s’habran axuntar los
datos documentales de 1’ Antigiieda y de la Eda
Media, valdra d’encontu pa otru proyeutu d’in-
vestigacion de gran interés pa I’Academia y del
que ye responsable Garcia Arias, el «Corpus To-
ponimicum Asturiarum» onde, amas de consehar
los nomes de llugar del pais, fadrase 1’estudiu eti-
moloxicu correspondiente (ALLA. 2002: Informe
sobre la llingua asturiana. Uviéu, 129-131).

Nun me paez que faiga falta nestos momentos
detallar como se fixo la normativizacion de la llin-
gua asturiana, pero si quiero esbillar dalgunos de los
finxos pelos que mos empobinamos. Cuido de ve-
res que’l procesu foi acertau dafechu. El pasar d’u-
na llingua oral frayada dialeutalmente a una llingua
escrita y normativizada supon siempres escoyer en-
te les variaes soluciones qu’ufierta la realida oral y
conxugar —pa que la escoyeta seya axustada— toa
una riestra de factores d’estremau calter: 1lingtiisti-
cos, sociollinguiisticos, sociales, demograficos, etc.
Na ellaboracion del estandar asturianu, dende’l pun-
tu de vista morfoldxicu y fonoloxicu echdse mano,
como ye sabio, de les apellaes variantes centrales,
anque desaniciando aquellos trazos que se conside-
ren marxinales, minoritarios, etc. (metafonia, por
exemplu). Y ello por ser les variantes mas prestixa-
es socialmente, por ser les de mayor tradicion es-
crita, les de mayor cultivu lliterariu; por correspon-
der a la fastera qu’acueye’l mayor nimberu de fa-
lantes del Principau, a la fastera de mas puxu
econdmicu, onde s’alluga la cabeza del Principau y
los noyos de poblacion mas importantes, etc.

«L’Academia de la Llingua Asturiana afitase
nuna idea fondamente aceutada por toos y ye



qu’esa llingua culta vamos llograla cola cadar-
ma morfoloxica y fonoldxica central. Dende’l
puntu vista sintauticu toles construcciones ba-
bles acéutense dafechu como norma llinguisti-
ca. Léxicamente toles pallabres bables tienen el
mesmu drechu a emplegase na llingua lliteraria:
asina axunta’l bable una bayura sindbnimos pe-
restimable.» (2000).

Arriendes d’ello, la realida oral foi davezu 1’es-
peyu u se mirar y foise siempres a la gueta d’una
normativa lo mas prautica, econdmica y cenciella
posible, ensin escaecer nin la tradicion escrita nin
la realida sociollinguifstica onde tamos inxertos.

De toles maneres dende 1’aniciu 1’ Academia
quixo afitar per escritu qu’en dengin momentu di-
ba dir escontra les variedaes dialeutales de la llin-
gua, de mou y manera que les normes valen tanto
pa la llingua estandar como pa cualesquiera de les
variantes diatopiques del asturianu. Asina se con-
seha ya nel entamu de la 1?* edicion de les normes
y llueu na Gramatica:

«Esta gramatica non solo nun va a la escontra de
la escritura dialeutal sindon que, acordies cola
prautica de les publicaciones académiques,
aconseya y afala I’usu escritu nos que s’afayen
con ello. El sentfu d’una gramatica normativa ye
ufiertar un codigu, un estandar bien llaborau col
que s’allofie I’arbitrarieda y se favoreza’l bon
entendimientu na vida d’una comunida 1linguis-
tica; poro, nun pue ser el so oxetivu desaniciar
los usos llocales y familiares colos que meyor
s’identifiquen los falantes, verdaderos protago-
nistes del puxu idiomaticu, del bon falar y de la
so xusta anovacion [...] Asina la Gramdtica de
la Llingua Asturiana conxuga amafosamente
dos bonos encontos en tou estandar: el respetu a
la varieda y riqueza de les modalidaes llinguis-
tiques cola so coherencia armonica nel modelu
construyiu.» (10-11).

Polo que fai a los nomes de llugar, como nun
podia ser d’otra miente, la so espresion, la so es-
critura axtstase al sistema ortograficu de la llingua
asturiana y, al empar, a la fala tradicional del 1lu-
gar u s’asitia’l toponimu. Poro, nesti casu, ptinxo-
se un procuru especial en respetar los datos 1lin-
guisticos orales, esto ye, les espresiones tradicio-
nales de los topdonimos caltenies polos bonos
informantes del llugar. Y ello porque ye la sola
manera d’ufrir a los estudiosos y especialistes
(llinguistes, xedgrafos, hestoriadores, arquedlogos,
antropdlogos, etc.) un material perinteresante on-
de encontar la investigacion de les estremaes faces
humanistiques. Ello nun quier dicir que dacuando
nun hubiere qu’escoyer ente les distintes solucio-
nes, de xuru toes elles llexitimes, que la realida
oral ufiertaba.

Acordies colo anterior, y por nun citar mas que
dellos exemplos, refléxense na escritura, cuando
correspuende, los diptongos decrecientes propios
de les variantes occidentales (ei, ou, oi): Xarcel 1éi
(Cangas del Narcea), El Coutu (Somiedu), Veigas
(Somiedu), Cordoveiru (Pravia), etc.; I’aspiracion
oriental (h.-): H.ontoria (Llanes) pero Fontoria
(Bimenes) y Fontouria (Miranda), Les H.elgueres
(Cangues d’Onis) pero Les Felgueres (Villavicio-
sa), Felgueras (L.lena) y La Falguera (Somiedu);
los resultaos palatales suroccidentales (I./, ts, yy):
L .linares (Cangas del Narcea), Tsarcu (Somiedu),
La Yyana Mul.leirosu (Tinéu); caltiénse la meta-
fonia vocalica: El Quentu (Mieres), El Contu (Sa-
martin del Rei Aurelio), El Raigusu (Llaviana), El
Col.léu (Ayer), etc.; escribense los plurales feme-
ninos -as o -es segtin les faces (Cangas del Narcea
/ Cangues d’Onfis; Mestas nel oriente (Llanes) /
Les Mestes nel centru (Xixon) / Aguasmestas nel
occidente (Somiedu); xeneralizase -u n’occidente

121



122

y pela cueta nel centru y oriente refléxase la opo-
sicion -u/-o y ello porque les variantes occidenta-
les desconocen la oposicion fonoloxica ente /u/ y
/o/ na posicion cabera de la pallabra: Castru n’oc-
cidente (Somiedu); El Cuetu (Pilonia) / El Cueto
(Avilés) / El Cuitu Nigru (L.lena); xeneralicense
los plurales masculinos en -os; y -e final nes fas-
teres u se produz la neutralizacion de les vocales
palatales na posicion cabera (Vil.lapedre (Navia),
Valle (Candamu)), con esceicion de dellos casos
de llarga tradicion con -i (Taramundi), mientres
qu’escribimos -e, -i elli onde la llingua caltuvo la
oposicion ente -e/-i (Piedramuelle (Uviéu), Villa-
peri (Uviéu)); escribimos -ada, -eda, -ida o -d, -ea,
-ia acordies cola realida oral de les distintes faste-
res. Esti respetu a la realida oral nun ha entendese
como un criteriu foneticista. Nesti sen les vocales
atones non finales escribense con e, o, siguiendo
la normativa académica, anque nel rexistru oral
apaezan como [e~i], [o~u] respeutivamente: El
Molin y non *El Mulin, Degol.lada y non *Di-
gul.lada.

Les estremaes realizaciones del diptongu /ue/
[we, wa, wo, wd] represéntense a efeutos normati-
vos con -ue-. Nel Entamu y na Ortografia de los
nomes de llugar colos qu’emprima esta obra es-
pliquense dafechu los criterios que rixeron la xera
académica nesta estaya concreta (8-9; 11-14).

L’Academia tomd determin normativu llueu
d’un fondu estudiu, siempre tres series discusiones
onde se tuvo en cuenta la realida oral de los topo-
nimos asturianos, la esistencia de variantes mayo-
ritaries y minoritaries, les frecuencies d’usu, les
evoluciones llinguistiques, el grau d’aceutacion
social, etc. Ello ye lo qu’aconsey0, por exemplu,
Llangréu y non *Llangreo, Uviéu y non *Ovieo,
Somiedu y non *Somiéu, Avilés y non *Aviyés.

Pasaron ya 20 anos dende que’l Gobiernu del
Principau ficiere la primera «Xunta de Toponi-
mia». El so trabayu diba «empobinau al llogru de
que los nomes oficiales seyan los mesmos que’l
pueblu fexo de so, nos estremaos llugares d’Astu-
ries». Son pallabres diches pol entds Conseyeru
d’Educacion, Cultura y Deportes, Manuel Fernan-
dez de la Cera, que presidia la Xunta y de la que
yera Vicepresidente’l Presidente de 1’ Academia,
Garcia Arias, y que se puen lleer nel Entamu del
llibru Conceyos y parroquies d’Asturies que la
propia «Xunta de Toponimia» espublizo en 1985.
Al anu viniente, en 1986, colos materiales de la
Xunta de Toponimia I’'Institutu Xeograficu Na-
cional editaba’l Mapa escala 1:200.000 del Princi-
pau d’Asturies.

A aquella primera Xunta a lo llargo d’estos 20
ahos siguieron otres munches xuntes de toponimia
y munches hores de trabayu dedicaes a la igua to-
ponimica. Y yo tuvi, como miembru de 1’ Acade-
mia, en toes elles, en toles que de magar entds fi-
cieron y desficieron los socesivos gobiernos auto-
nomicos. Y funcionaron unes meyor y peor otres;
y en dalgunos casos nin siquiera se-yos dio la
oportunida de que lo ficieren porque nin se cons-
tituyeron formalmente, como asocedid coles de les
dos llexislatures caberes, por exemplu. Y nin un
solu toponimu del Principau, nin unu solu, llogro
aportar en 20 afios al Conseyu de Gobiernu de tur-
nu p’algamar el preste que riquia pa ser oficial.

Xusto ye dicir que nun asocedid lo mesmo, a lo
menos n’igual midida, dientro de la socieda astu-
riana. Pasu ente pasu, adulces, los mas de los no-
mes de los 78 conceyos y de les sos cabeces, por
nun falar mas que de lo que ye mas emblematico,
foron asitiandose y afitandose ente la socieda y
emplegaos ensin problema dalu (Xixon, Uviéu,



Llangréu...). Y dende llueu enxamas denguna
«Xunta de Toponimia» punxo en dulda, hasta ago-
ra, el criteriu d’autorida en materia llingtistica
—vy darréu d’ello na correicion toponimica— de
I’ Academia de la Llingua Asturiana.

Si pasaron ya mas de 20 anos de magar la pri-
mera Xunta, va ya pa 5 dende que I’Academia de
la Llingua Asturiana asoleyd y entregd oficial-
mente al Gobiernu del Principau d’Asturies, pen-
te medies del so representante, el Conseyeru d’E-
ducacion y Cultura Sr. Fdez. Vallina, la obra No-
mes de Conceyos, Parroquies, Pueblos y Llugares
del Principdu d’Asturies (2000), de la que falemos
enantes. Con ello I’Academia tomd determin nor-
mativu y propunxo al Gobiernu los topdonimos ne-
lla consenaos pa qu’esti diera los pasos afayadizos
de cara a la so normalizacion y oficializacion.
D’entds p’acd, el Gobiernu del Principau vien
allargando esti procesu con toa una riestra d’en-
guedeyos —el de Llangréu/*Llangreo ye tn de los
caberos—, que dexen entever el so enfotu en nun
querer tener claro que I’ Academia ye quien afita’l
criteriu d’autorida nes cuestiones que cinquen a la
normativa, actualizacion y usu correutu de la llin-
gua asturiana. Poro esta institucion quier dexar afi-
tao lo que vien darréu:

1".- L articulu 2 de la Llei d’ Academies asturia-
nes (BOPA de 30 d’avientu de 1997), na que se men-
ta espresamente a la de la Llingua Asturiana, defi-
ne a éstes como corporaciones de derechu piblicu
que tienen como oxetu principal la investigacion.

El decretu 33/1980 de 15 d’avientu, pol que se
crea I’ Academia de la Llingua Asturiana, conside-
ra a ésta I’instrumentu necesariu pa desendolcar
con garantia los llabores necesarios pal calteni-
mientu del asturianu.

A lo cabero, los sos Estatutos, aprobaos per De-
cretu 9/1981 de 6 d’abril y anovaos per pautu del
Conseyu de Gobiernu de 12 d’abril de 1995, nel
articulu 2.j) afiten, ente les finalidaes de 1’ Acade-
mia, la d’establecer el criteriu d’autorida nes cues-
tiones relatives a la normativa, actualizacion y usu
correutu de la llingua asturiana.

L’ Academia nun ye una institucion privada, si-
non una corporacion piiblica que se crea per llei
col enfotu de que se puean «afrontar con garantia
las labores necesarias para el mantenimiento del
bable» (Decreto 33/1980) y pa ello atribGi-y un
manoyu d’oxetivos, ente los que, ensin dulda, el
cimeru de los que tienen trescendencia xuridico-
plblica ye’l que-y encamienta la normativizacion
de la llingua y I’afitamientu del criteriu d’autorida
no que fai al so emplegu.

Paez evidente que la norma llegal pon a cargu
de I’Academia’l llogru d’una riestra d’oxetivos nel
ambitu concretu de la llingua asturiana, ente ellos
el que se conseha nel articulu 2.j) de los sos Esta-
tutos; y da-y, poro, el derechu a actuar p’algama-
les.

2".- Nenguna otra institucion pue atribuyise, su-
plantar o amenorgar les competencies que, en ma-
teria de normativizacion de la llingua asturiana, la
llei da a I’ Academia; poro, un muérganu como la
«Xunta Asesora de Toponimia» tien que somete-
se, acordies col imperativu llegal, a la normativa
afitada pola Academia en tolos ambitos y niveles
de la llingua asturiana (fonéticu, ortograficu, mor-
fosintauticu, 1éxicu y onomasticu, onde s’inxer en-
sin dulda la toponimia), y sobre too, si se tien en
cuenta que les disposiciones llegales que creen la
mentada Xunta y establecen los sos oxetivos (De-
cretu 38/2002 de 4 d’abril y Decretu 98/2002 de

18 de xunetu) enxamas la doten del criteriu d’au-
torida en materia de normativizacion de la llingua
asturiana nin de capacida investigadora, sindn que
la consideren un muérganu consultivu y «asesor»
(nel entamu del Decretu 38/2002 sorrayase esi cal-
ter d’asesor) qu’ellabora’l dictame previu al deter-
min pol Conseyu de Gobiernu de los topdonimos de
la Comunida Autdnoma y que pue, tamién (articu-
lu 3.d), «Proponer al titular de la Consejeria de
Educacion y Cultura la adopcion de cuantas medi-
das se consideren oportunas para la investigacion
y recuperacion de los toponimos asturianos».

3U.- Namai un plantegamientu acientificu, ino-
rante o malintencionau pue pretender asitiar el cri-
teriu d’autorida normativu de 1’ Academia de la
Llingua Asturiana, afitau na llei, nel nivel pura-
mente ortograficu, ya qu’escaez daqué tan cen-
ciello y elemental como que la toponimia ye una
rama mas de la llinguistica, un componente mas
de los saberes llinguisticos sobro los que-y co-
rrespuende intervenir y normativizar a I’ Acade-
mia.

|

4".- Na nuesa opinidn, cualesquier toponimu
propuestu pola «Xunta Asesora de Toponimia» al
Conseyu de Gobiernu pa la so oficializacion, ha-
bra axustase, acordies cola llexislacion vixente, a
lo recoyio, con determin normativu, pola Acade-
mia de la Llingua Asturiana na so obra Nomes de
Conceyos, Parroquies, Pueblos y Llugares del
Principdu d’Asturies.

5".- L’ Academia ye perfeutamente sabedora de
que, ente les casi 20.000 formes recoyies nesti do-
cumentu, pue haber ausencies y dellos enquivocos
y, nesti sen, ye la primera interesada n’esclariar to-
les duldes que se presenten y en poner igua a les
carencies, pero ello nun lleva inxerio renunciar al
so calter d’autorida normativa.

L’Academia acoyera y estudiara prestosamen-
te toles propuestes que la «Xunta Asesora de To-
ponimia» o cualesquier otra instancia publica o
privada-y quixere facer y dara llueu’l so dictame
definitivu, pero ensin arrenunciar enxamas al cri-
teriu d’autorida que per llei-y correspuende.

ANA MARIA CANO GONZALEZ



«Plan para la Normalizacion Social del Asturiano 2005-2007».
Asitiamientu oficial de I’Academia de la Llingua Asturiana

Nuna rueda de prensa convocada al efeutu nel llar social de I’Academia y celebrada’l dia 25 de fe-
breru, la institucion, representada pola so Xunta Direutiva y per boca de la so Presidenta, dio a la cono-

cencia plblica la so valoracion sobre esti Plan. Reproduzse darréu’l testu.

VALORACION DEL «PLAN PARA LA NORMALIZACION
SocIAL DEL ASTURIANO 2005-2007»

L’ Academia de la Llingua Asturiana, llueu d’estudiar col mayor procuru’l denomau «Plan pa-
ra la Normalizacion Social del Asturiano 2005-2007», llamenta tener que treslladar a la opinion

publica la so mas fonda deceicion énte’l conteniu del mesmu.

El citau «Plan», n’efeutu, entiende restrictivamente les curties llendes llegales (Llei d’Usu del
Asturianu de 1998), nun recueye nenguna de les propuestes ufries apocaya pol International Com-
mittee for the Safeguarding of Linguistic Rights in Asturies y, en definitiva, asitiase mui perba-
xo de les necesidaes, espeutatives y demandes que guiei caltién la poblacion asturiana no que cin-
ca al procesu de recuperacion llinguistica n’ Asturies.

Afondando nes anteriores consideraciones, I’ Academia de la Llingua Asturiana camienta que:

. Dende’l puntu de vista formal, el Plan nun pue denomase, de nengin mou, «plan de normaliza-
cion», darréu qu’una llingua naméi ye «normal» cuando tien plena validez xuridica, ye dicir, re-
conocencia oficial y, nidiamente, el plan nun contempla I’algame de la oficialida pa la llingua
asturiana. Tampocu nun podria denomase «plan de promocion» desque «promover» ye entamar
o da-y puxu a un procesu, faciendo porque ésti se llogre efeutivamente, cosa que, falando del usu
del asturianu, queda fuera de les llendes del so conteniu. Tamos, entds, énte un plan con unos
oxetivos enforma menos ambiciosos y que s’averaria a lo que podriamos llamar «plan de digni-
ficacion del asturianu», bien separtau, dende llueu, d’una verdadera normalizacion social.

. El plan, dende’l puntu de vista téunicu amuesa pergraves carencies, darréu que, como cuales-
quier programa d’actuacion social, tien que tener unos elementos basicos pa ser creyible. Es-
tos son, ente otros, a) afitamientu de fases y plazos ensin ambiguieda dala, b) asignacion pre-
supuestaria pa cada una de les aiciones proyeutaes y, lo que ye especialmente importante, c)
descripcion de criterios ya instrumentos d’evaluacion pa verificar el nivel de llogru de los oxe-
tivos. Pues bien, el plan que se nos presenta nun contempla, nin siquiera tanxencialmente, es-
tos imprescindibles elementos de control y credibilida.

3. Dende’l puntu de vista conceutual y como se dixo, el plan rebaxa conscientemente I’articulau

125



126

de la Lle1 d’Usu del Asturianu al dexar de llau aspeutos basicos del so articulau como: a) re-
conocer el drechu a la plena validez del usu del asturianu nes comunicaciones orales o escri-
tes de los ciudadanos col Principau d’ Asturies, b) facilitar el conocimientu del asturianu a fo-
los empleaos publicos que desendolquen el so llabor n’ Asturies, ¢) asegurar la ensehanza del
asturianu en tolos niveles y graos y promover el so usu dientro del sistema educativu, d) afi-
tar los decretos curriculares en tolos niveles educativos, ) garantizar la non discriminacion al
alumnau por escoyer ’estudiu del asturianu, etc.

4. Dende’l puntu de vista de la so formulacion, el plan amuesa un nidiu desequilibriu al emple-
gar, per un llau, un llinguaxe xenéricu y enllenu de calculada ambiguieda: ‘fomentar progresi-
vamente...’, ‘aumentar I’usu...’, ‘incrementar de mou gradual...’, etc. y, cayer, per otru en plan-
tegamientos meramente aneudoticos: ‘promover I’usu de la llingua asturiana n’eventos como
la Selmana de les Lletres o’l Dia d’Asturies’, ‘participar na exposicion Expolingua de Ma-
drid...’, ‘organizar una esposicion itinerante sobre la llingua asturiana...’, etc.

5. Dende’l puntu de vista de la so dotacion econdmica, nun primer momentu dase anuncia d’un
presupuestu que s’averaria a los 25 millones d’euros pa los anos 2005, 2006 y 2007, pero bien
llueu dizse que dientro d’esta partida entraria tolo rellacionao cola ensefianza (profesorau, fun-
damentalmente), ye dicir, unos 18 millones d’euros, colo que la partida destinada al ambitu
social quedaria rebaxada a 7 millones d’euros o, lo que ye lo mesmo, 2,3 millones ahales d’eu-
ros, cifra dafechu insignificante pa plantegar una minima planificacion social del asturianu.

Tamos, d’esti mou, énte un proyeutu d’actuacion fondamente insatisfactoriu, que se convierte da-
cuando nuna mera enumeracion d’aiciones episodiques y aisllaes que ya se tan llevando a cabu y que,
n’otros casos, intenta tapecer les verdaderes midies de proteicion del asturianu como cuando fala, por
exemplu, de facer en 2006 “un estudiu xuridicu sobre la posible especialida del profesorau de llingua
asturiana”, siendo como ye que I’algame de la especialida de 1lingua asturiana pal profesorau de Pri-
maria y Secudaria ye daqué inescusable pa encontar dafechu la presencia escolar del asturianu. El pa-
pel que’l testu atribli, per otru llau, a I’ Academia de la Llingua Asturiana queda perllone de les fun-
ciones competenciales que, como maxima institucion llingtistica del Principau, habria tener.

Entiende I’ALLA, en definitiva, qu’esti plan nun pue frayar el peligru de desapaicion de la llingua as-
turiana, denunciau pola UNESCO en 2001 nel so Atlas of the World’s Languages in Danger of Disappe-
aring y,darréu d’ello, encamienta a los fuerces politique asitiaes na Xunta Xeneral del Principau y a les
estremaes estayes sociales que faigan un esfuerzu de xenerosida pa col Pueblu Asturianu, inxiriendo la
oficialida de la nuesa llingua hestorica nel Estatutu d’ Autonomia d’ Asturies, como Ginica garantia pa
plantegar llueu una planificacion vidable que lleve a normalizacion social del asturianu.

Uviéu, 25 de febreru de 2005

ACADEMIA DE LA LLINGUA ASTURIANA




Propuesta de I’Academia de la Llingua Asturiana d’un
«Alcuerdu social y politicu sobre la llingua y la cultura d’Asturies»

Acordies colo anunciao nel discursu institucio-
nal del Dia de les Lletres Asturianes, 1’ Academia
de la Llingua Asturiana fexo piblica la so Pro-
puesta d’un «Alcuerdu social y politicu sobre la
llingua y la cultura d’Asturies» y entrevistose a lo
llargo del branu colos maximos dirixentes de gru-
pos politicos, institucionales, culturales y ciudada-
nos: Presidenta de la Xunta Xeneral del Principau;
Grupos Parllamentarios de la Xunta Xeneral; Sin-
dicatos; IX-Bloque por Asturies, PP y FSA-PSOE
y partios non parllamentarios, Xunta pola Defensa

de la Llingua Asturiana, Coleutivu Etnograficu
«Belenos», Conceyu Abiertu pola Oficialida y
otres entidaes culturales. Llueu de celebraes este
entrevistes, I’ALLA convoco una rueda de prensa pa
dar anuncia del resultau d’estes entrevistes.

Inxértense darréu’l testu completu de la Pro-
puesta del Alcuerdu, tal y como s’ufiert6 a los co-
leutivos citaos arriba, y la nota oficial entregada a
los medios de comunicacion na rueda de prensa
celebrada’l dia 5 de xunetu.

Testu de la Propuesta

d’Asturies.

I’usu social de la llingua.

PROPUESTA D’UN ALCUERDU SOCIAL Y POLITICU SOBRE
LA LLINGUA Y LA CULTURA D’ ASTURIES

La propuesta tien como oxetivu xenéricu algamar un gran pautu social y politicu qu’afite de-
finitivamente la sobrevivencia de la llingua y cultura d’ Asturies, al marxe de les llexitimes y es-
tremaes conceiciones ideoloxiques, politiques y socioloxiques sobre la cuestion. Nel alcuerdu
participen el Gobiernu del Principau d’Asturies, les fuerces politiques, los sindicatos y les orga-
nizaciones sociales y culturales y xira al rodiu de los siguientes exes:

1. Reconocimientu del asturianu como llingua co-oficial nel Estatutu d’ Autonomia

2. Afitamientu de los contenios de la normalizacion y plazos na so puesta en prautica.
3. Pautu presupuestariu, consehando’l minimu necesariu pa facer vidable y efeutivu

4. Dignificacion, recuperacion y divulgacion de la cultura asturiana (folklor, arte, his-
toria, etnografia, masica...) nel ambitu educativu.

5. Inxerimientu de 1’ Antropoloxia Cultural Asturiana, nel nivel que correspuenda,
dientro de la Universida d’Uviéu.

Exe 1. Reconocimientu del asturianu como llingua co-oficial nel Estatutu d’Autonomia d’Asturies.

La declaracion del asturianu como llingua co-oficial sofitase na necesida, ineludible ya ur-
xente, de protexer xuridicamente a la llingua asturiana como elementu basicu del patrimoniu cul-
tural de los asturianos. L’asturianu ye, ensin dulda, una de les llinguies del Estau que cuerre mas
peligru de desapaicion. Asina lo afita la UNESCO nel so Atlas of the World’s Languages in Dan-
ger of Disappearing (2001), o, apocaya, I'ICSLRA nel so Asturian Language: report and recom-
mendations (2004); y los datos del 17 Estudio Sociolingiiistico de Asturias 2002.

Dende’l puntu de vista xuridicu, la oficializacion de la llingua asturiana habria entendese non co-
mo la imposicion del usu d’una llingua a los ciudadanos, sindbn como’l preséu basicu pa exercer el
derechu a la lliberta d’eleicion llinguistica (asturianu, castellan, ambes llinguies segtin los contestos)

El reconocimientu del asturianu como llingua co-oficial tien que recoyese nel Estatutu d’ Autonomia
d’ Asturies. Nesti sen, habrien revisase les formulaciones espreses d’oficialida caltenies, respeutiva-
mente, nos estatutos de les comunidaes billingties (Baleares, Cataluna, Galicia, Navarra, Pais Vascu y
Valencia) col envis d’escoyer, d’ente elles, la que mas s’afaye a les necesidaes d’ Asturies o, nel so ca-
su, aplicar los aspeutos de caina que se xulguen mas afayadizos. Convién, nesti sen, amosar les dife-
rentes formulaciones d’oficialida que se recueyen nos estatutos de les comunidaes espanoles billinguies:

a) De Baleares (Art. 3):

La llingua catalana propia de les Islles Baleares tendra, xunto cola castellana, el calter d’idioma
oficial, y toos tienen el derechu a conocela y a emplegala. Naide podra ser discriminau por mor
del idioma.

b) De Cataluiia (Art. 3):

1. Lallingua propia de Cataluha ye’l catalan.

2. L’idioma catalan ye 1’oficial de Cataluha, asina como tamién lo ye’l castellan, oficial en tol
Estau espanol.

3. La Generalitat dara seguranza del emplegu normal y oficial d’entrambos idiomes, escoyera
les midies afayadices p’afitar la so conocencia y creara les condiciones que dexen algamar
la so igualda dafechu en cuantes a los derechos y deberes de los ciudadanos de Catalunya.

c) De Galicia (Art.5):

1. Lallingua propia de Galicia ye’l gallegu.

2. Los idiomes gallegu y castellan son oficiales en Galicia y toos tienen el derechu de conoce-
los y d’emplegalos.

3. Los poderes publicos de Galicia daran seguranza del emplegu normal y oficial de los dos
idiomes y daran puxu al emplegu del gallegu en toles estayes de la vida publica, cultural ya
informativa, y pondran a disposicion los medios afayadizos pa facilitar la so conocencia.

4. Naide podra ser discriminau por mor de la llingua.




d) De Navarra (Llei d’Integracion y Ameyoramientu del Réxime Foral de Navarra) (Art. 9):

1. El castellan ye la llingua oficial de Navarra.

2. El vascuence tendra tamién calter de llingua oficial nes fasteres vascoparllantes de Navarra.
Una llei foral determinara diches fasteres, regulara I’emplegu oficial del vascuence y, dien-
tro les llendes de la llexislacion xeneral del estau iguara la ensehanza de la llingua.

e) Del Pais Vascu (Art. 6):

1. L’Euskera, llingua propia del Pueblu Vascu, tendra, como’l Castellan, calter de llingua ofi-
cial n’Euskadi, y tolos sos habitantes tienen el derechu a conocer y emplegar ambes llingues.

2. Les instituciones comunes de la Comunida Autonoma, afitandose na diversida socio-1lin-
guistica del Pais Vascu, daran seguranza del emplegu d’ambes llingtes, regulando’l so cal-
ter oficial, y fairan y axustaran les midies y medios afayadizos p’afitar la so conocencia.

3. Naide podra ser discriminau por mor de la llingua.

f) De Valencia (Art. 7):

1. Los dos idiomes oficiales de la Comunida Autdnoma son el valencianu y el castellan. Toos
tienen el derechu a conocelos y a emplegalos.

2. La Generalitat Valenciana dara seguranza del emplegu normal y oficial de les dos llinguies y
escoyera les midies afayadices p’afitar la so conocencia.

3. Naide podra ser discriminiu por mor de la llingua.

Ye nidio qu’a cualesquier d’estes redaiciones podria dase-y el preste pal casu de la llingua as-
turiana. Sicasi, seya una d’estes, un entemez d’ente elles (o una redaicion alternativa), nella han
inxerise dellos puntos basicos:

. La denomacion de la llingua («asturianu» o «llingua asturiana»).

. La consideranza d’esa llingua como llingua propia.

. El so calter de Ilingua oficial xunto al castellanu.

. El derechu de tolos ciudadanos de la comunida a conocela y a emplegala.

. La non discriminacion por mor de la llingua.

. La seguranza del emplegu oficial de les dos llingties y de midies afayadices p’afi-
tar la so conocencia.

AN AW =

Ha entendese que lo afitao nesti documentu val, a tolos efeutos, pa «la fala» o «gallego-astu-
rianu», dientro de les sos llendes territoriales (Navia-Eo).

Exe 2. Afitamientu de los contenios de la normalizacion y plazos na so puesta en prdutica.

El reconocimientu xuridicu del asturianu como llingua oficial n’Asturies nun ye un fin en si
mesmu, sindn qu’ha entendese como la ferramienta imprescindible p’afitar los llogros del pro-
cesu de recuperacion llinguistica n’ Asturies y, a lo cabero, p’algamar la normalizacion social de

la llingua asturiana o, lo que ye lo mesmo, pa facer que la llingua seya «normal» pola calida y
cantida de los sos usos sociales nos ambitos pablicos ya institucionales.

Sicasi, la realida socioloxica y sociollinguistica d’ Asturies —como la de cualquier otra co-
munida llinguistica— tien carauteristiques propies que la diferencien de la d’otres comunidaes.
D’ehi que la idea de “normalizacion” tien que partir d’un analisis fonderu d’esa realida y tien d’a-
fayase a unes necesidaes y ritmos concretos no que cinca a la so puesta en prautica efeutiva.

Acordies colo anterior, una comision, consensuada, d’espertos xuristes habra redautar una pro-
puesta de Llei de Normalizacion de la Llingua Asturiana onde se recueyan los aspeutos basicos
de la politica y planificacion llinguistiques pa facer vidable la normalizacion. La finalida cabera
del llabor d’esta comision ye que les estremaes instancies signataries d’esti alcuerdu social y po-
liticu puedan vese dafechu representaes nos oxetivos y contenios del modelu de normalizacion
sopelexau.

Paez, en tou casu, que la normalizacion habra facese efeutiva, ente otres, nes siguientes estayes:

1. Alministracion del Principau d’ Asturies.
2. Xunta Xeneral del Principau d’ Asturies.
3. Ambitu llocal (conceyos).

4. Medios de comunicacion.

5. Ambitu educativu.

Aprobada la Llei pela Xunta Xeneral del Principau, habran pautase les fases y plazos de la so pues-
ta en prautica, buscando siempres 1’aceutacion y afitamientu social de les midies normalizadores.

Con respeuto a les etapes o fases d’aplicacion del procesu de normalizacion, podrien consi-
derase, esquematicamente, les siguientes:

1. Fase de reconocimientu xuridicu del asturianu como llingua co-oficial. Esti reconoci-
mientu implica la equiparacion formal del asturianu al restu de 1linguies co-oficiales del
Estau, coles ventayes qu’ello lleva inxerto dende’l puntu de vista prauticu: derechu a
emplegar la llingua asturiana per parte los ciudadanos y validez xuridica del so usu, edi-
cion de testos llegales n’asturianu, equiparacion de la Filoloxia Asturiana a los estudios
filoloxicos de les otres comunidaes billingues, etc. Esti reconocimientu xuridicu, al em-
par, habria afalar les midies de recuperacion y dignificacion del asturianu que guei mes-
mo tan poniéndose en prautica: ensehanza del asturianu en tolos centros (publicos, pri-
vaos y concertaos) y en toles estayes educatives; presencia granible de la llingua astu-
riana nos medios de comunicacion de titularida pablica y privada; emplegu del asturianu
na vida parllamentaria ya institucional; etc. Esta fase implica, finalmente, un llabor pe-
dagdxicu d’espardimientu y de concienciacion de lo que significa la oficialida y de lo




que constitlii’] so oxetivu Gltimu, la normalizacion social de la llingua asturiana, y de
les condiciones nes, que pasu ente pasu, esta normalizacion tien d’algamase.

2. Fase de regulacion llexislativa. El reconocimientu de la oficialida de la llingua as-
turiana, como se vien diciendo, implica la plena validez xuridica del so usu y cons-
tithi la ferramienta indispensable p’algamar la normalizacion. Definida ésta pente
medies de la Llei de Normalizacion, correspuende entamar la execucion de les mi-
dies normalizadores y d’incidencia “real” na vida social asturiana. Estes midies, di-
buxaes na Llei, tienen que ser operativizaes pente medies d’otres disposiciones lle-
gales mas axiles (reglamentos, decretos, drdenes, instrucciones...) que cinquen a los
ambitos consefaos: Alministracion del Principau d’ Asturies, Xunta Xeneral del
Principau d’ Asturies, Ambitu Llocal (Conceyos), Medios de Comunicacion, Am-
bitu Educativu. Correspuende a los firmantes d’esti alcuerdu fixar la llende tempo-
ral na qu’esti procesu de regulacion llexislativa tien d’acabase.

3. Fase d’aplicacion, evaluacion y control del procesu de normalizacion. Ye la etapa mas
llarga y habria allargase nel tiempu de mou indefiniu. De fechu, el presente alcuerdu
social y politicu tien de prever el momentu del so aniciu, magar seya dificil camentar
exautamente como y cuando se tienen d’aplicar les midies de planificacion qu’em-
pobinen dafechu a la normalizacion efeutiva del idioma asturianu, darréu que son xus-
tamente los mecanismos d’evaluacion y control del procesu los que tienen de sehalar
los ritmos en funcion de los llogros, dificultaes, rectificaciones, etc. La evaluacion y
control, en tou casu, constitlin I’instrumentu que garantiza 1’axuste necesariu pa fa-
cer vidable la doctrina normalizadora caltenida na Llei de Normalizacion.

Exe 3. Pautu presupuestariu, conseiiando’l minimu necesariu pa facer vidable y efeutivu 'usu
social de la llingua.

La crisis socio-econdmica d’Asturies condiciona, loxicamente, 1’esfuerzu presupuestariu
qu’ha destinase a la normalizacion social de la llingua asturiana. Dicho d’otra miente, y al marxe de
les necesidaes, fai falta poner llendes a los fondos que se destinen al procesu. Sicasf, esta realida ne-
gativa neutralizase, en gran midida, si tenemos en cuentes otros indicadores sociales que, oxetivamente,
faen perfechamente asumible la partida econdmica destinada a la normalizacion. Asina, ente otros:

1. Poblacion asturiana. N’efeutu, el fechu de que la poblacion de referencia seya d’un
millon d’habitantes dexa la posibilida de midies de planificacion llinguistica cen-
cielles y téunicamente «abarcables».

2. Calter uniprovincial de la comunida. Del mesmu mou, el fechu de qu’ Asturies ten-
ga una sola provincia elimina gran parte de la burocracia que se multiplicaria cola
esistencia de distintes «diputaciones provinciales». El casu de Galicia ye, nesti sen,
exemplificador.

3. Presencia n’ Asturies d’una Gnica universida. L.’ambitu universitariu xenera, como se
sabe, la necesida d’una estructura alministrativa y burocratica de gran altor. Pues bien,
I'usu y la ensehanza del asturianu nesi &mbitu simplifiquense dafechu pola mor de la
esistencia d’una tinica universida dependiente del Gobiernu del Principau d’ Asturies.

Inda mas, los recursos econdmicos empobinaos al usu social del asturianu puen optimizase
pente medies de la simplificacion de les axencies destinaes a tal efeutu. D’esti mou, por exem-
plu, nel tratamientu llinguisticu, tanto les Conseyeries del Gobiernu del Principau d’ Asturies co-
mo la Xunta Xeneral del Principau habrien cuntar con una inica estructura burocratica y, del mes-
mu mou, los conceyos d’Asturies habrien agrupase en grandes faces, siguiendo criterios xeogra-
ficos y d’afinida, col envis de qu’una mesma unida burocratica abarcare’l mayor nimberu de
conceyos y ciudadanos.

Otra cuestion perimportante ye la que cinca a la financiacion de la presencia del asturianu nel
ambitu escolar. Equi hai que sehalar una cuestion presupuestariamente trescendente: la prautica afi-
tada a nivel estatal ye que, declarada la oficialida d’una llingua propia d’una comunida, ye’l go-
biernu central el que fai posible esa oficializacion nel ambitu educativu dende’l puntu de vista eco-
nomicu. D’ehi que toles comunidaes con llingua propia co-oficial recibieren la partida econdomica
correspondiente pa la escolarizacion de les sos llingties nel momentu de facer efeutives les tresfe-
rencies educatives. Ello nun foi posible nel casu d’Asturies, darréu que, como persabemos, 1’astu-
rianu nun yera llingua oficial nel momentu de 1’acoyida de tales tresferencies, pero si ha selo den-
de’l momentu en que tal reconocimientu xuridicu se faiga vidable. Ye dicir y en resume: Asturies,
como les demas comunidaes billingties del Estau, tien que pautar col gobiernu central la partida eco-
nomica qu’ésti destina al ambitu educativu pa poner en xuegu la oficialida de la llingua asturiana.

D’esti mou, I’esfuerzu presupuestariu del Principau d’ Asturies tien qu’atender, esclusivamente,
a la puesta en prautica de la normalizacion social nos ambitos sociales a los que venimos facien-
do referencia de contino: Alministracion del Principau d’Asturies, Xunta Xeneral del Principau
d’ Asturies, Medios de Comunicacion, etc.

Impodnse, en tou casu, facer un rigorosu estudiu econdmicu p’afitar la dotacion econdmica mi-
nima pa llevar alantre les midies de normalizacion caltenies nes respeutives fases d’aplicacion de
la Llei. Algamada dafechu la so puesta en prautica, habria consensuase una base presupuestaria
equilibrada y estable.

Exe 4. Dignificacion, recuperacion y divulgacion de la cultura asturiana (folklor, arte, historia,
etnografia, misica...) nel dmbitu educativu.

El cuartu exe tendria como referencia, tal como se diz, la dignificacion, recuperacion y divul-
gacion de la cultura asturiana dende una perspeutiva amplia, na que s’amiesten elementos mate-




riales ya inmateriales: arte, masica, historia, bailles, deportes tradicionales, fiestes populares, mi-
toloxia, etc....) nel ambitu educativu (Educacion Primaria y Secundaria).

La idea basica d’esta propuesta afitase na importancia del reconocimientu, comprension y va-
loracion de los elementos socio-culturales qu’espliquen el rodiu proximu de los escolinos astu-
rianos como primer pasu p’averase a otres realidaes socio-culturales, igualmente valoratibles:
ambitu espanol, ambitu européu, ambitu mundial. Tratase, en definitiva, d’afalar una vision in-
tercultural dende una perspeutiva que parte de la propia realida cultural del mediu.

Nun quier ello dicir, per otru llau, que se quiera camudar el curriculum escolar d’Educacion
Primaria y Secundaria con una nueva area d’ensehanza-deprendizax, sinbn d’entender estos con-
tenios culturales con un enclin interdisciplinar; ye dicir, asitiandolos dientro d’estayes como Co-
nocimientu del Mediu Social, Cultural y Natural; Educacion Artistico-Musical, Educacion Fisi-
ca, etc. Otramiente, el fechu de qu’Asturies (pola mor de cuntar con competencies plenes n’edu-
cacion) pueda fixar el 35% de contenios d’ensehanza/deprendizax facilita, en gran midida, la
puesta en prautica efeutiva de la midida que se propon.

Dende’l puntu de vista de la planificacion educativa, finalmente, la Conseyeria d’Educacion
y Ciencia habria afitar los contenios tresversales del programa de cultura asturiana y la so se-
cuenciacion per ciclos educativos, correspondiéndo-y a la Conseyeria de Cultura’l protagonismu
na ellaboracion de los materiales curriculares afayadizos.

Exe 5. Inxerimientu de I’ Antropoloxia Cultural Asturiana, nel nivel que correspuenda, dientro
de la Universidd d’Uviéu.

Ye claro que n’Asturies nun hai nenguna organizacion académica que con un enfotu antropo-
loxicu estudie los moos de vida, los vezos, el sistema de creyencies, los conocimientos, el grau
de desarrollu social, artisticu, cientificu, etc. de la comunida asturiana, nin la so rellacion con
otres comunidaes, proximes o allonaes.

Tal llabor, central na antropoloxia cultural y perimportante pa pescudar la evolucion social
nesti tarrén asina como pa conocer les necesidaes de futuru, encamiéntase davezu a les institu-
ciones universitaries. Ello ye asina nun nimberu non despreciatible d’universidaes espanoles, pe-
ro non nel casu de la Universida asturiana, la Universida d’Uviéu.

Ensin embargu, la presencia de I’ Antropoloxia Cultural Asturiana dientro del ambitu acadé-
micu pue encontase perfechamente nos mesmos Estatutos de la Universida d’Uviéu, aprobaos en
2003 y apocaya espublizaos:

e Son fines de la institucion: I’encontu cientificu y téunicu a la medria cultural, so-
cial y economica, lo mesmo qu’al curidu, caltenimientu 'y meyora del mediu am-
biente (Art. 1.4.e)

133



134

e La Universidd d’Uviéu, en cuantes qu’universidd publica asturiana, empobinard
de mou relevante les sos xeres a la realidd y I’dmbitu d’Asturies. (Art. 6.1)

Dende’l puntu de vista téunicu, les posibilidaes d’inxerir I’ Antropoloxia Cultural Asturiana son
estremaes. A mou namai ilustrativu, pue comentase la viabilida d’asitiar esta disciplina dientro de:

e Un Institutu Universitariu d’Investigacion (arts. 24-29 de los Estatutos de la Uni-
versida d’Uviéu).

e L’apartau d’otros Centros y Entidaes (art. 30).

e Les llendes de la Estension Universitaria (art. 141-143).

Tamién son posibles, dende llueu, otros plantegamientos como, por exemplu: una titulacion
de posgrau o un titulu propiu. La idea ye, en tou casu, que la Universida d’Uviéu asuma dafe-
chu’l compromisu de venceyase cola socieda y cola cultura asturianes, de les que forma parte y
que, en definitiva, collabore a conocer, prestixar, esparder y anovar les referencies culturales qu’a
lo llargo de los sieglos conformaron a Asturies como pueblu.

Esta Propuesta d’Alcuerdu Social y Politicu sobre la Llingua y la Cultura d’Asturies, di-
buxada esquematicamente, ha entendese como daqué abierto, darréu que son los participantes
nel Alcuerdu los que, pente medies de la discusion y negociacion, definen: a) como hai que for-
mular la co-oficialida, b) qué carauteristiques ha tener, y a qué ritmu tien d’aplicase’l procesu
de normalizacion, ¢) cuala ye, con calter estable, la partida presupuestaria que’l Principau des-
tina a la normalizacion, d) como tien d’asitiase la cultura asturiana nel curriculum escolar, y e)
como ha inxerise 1’ Antropoloxia Cultural Asturiana dientro de la Universida d’Uviéu.

Testu de la nota de prensa oficial

RESPUESTA DE LOS AXENTES SOCIALES ENTE LA PROPUESTA D’ ALCUERDU SOCIAL Y POLITICU SOBRE
LA LLINGUA Y LA CULTURA ASTURIANES

El dia 6 de mayu pasau, Dia de les Lletres Asturianes,la Presidenta de I’ Academia de la Llingua As-
turiana plantego nel discursu institucional, lleiu nel Teatru Campoamor d’Uviéu, la necesida d’algamar
un «Alcuerdu Social y Politicu sobre la Llingua y la Cultura d’ Asturies». La propuesta formulabase,
n’efeutu, col enfotu de llograr un gran pautu social y politicu qu’afitare definitivamente la sobreviven-
ciade lallingua y cultura d’ Asturies, al marxe de les llexitimes y estremaes conceiciones ideoloxiques,
politiques y socioloxiques sobre la cuestion. Nel alcuerdu habrien participar les fuerces politiques, los
sindicatos y les organizaciones sociales y culturales y xirarfa al rodiu de les siguientes exes:




1. Reconocimientu del asturianu como llingua co-oficial nel Estatutu d’ Autonomia
d’ Asturies.

2. Afitamientu de los contenios de la normalizacion y plazos na so puesta en prautica.

3. Pautu presupuestariu, consehando’l minimu necesariu pa facer vidable y efeutivu
I’usu social de la llingua.

4. Dignificacion, recuperacion y divulgacion de la cultura asturiana (folklor, arte, his-
toria, etnografia, masica...) nel ambitu educativu.

5. Inxerimientu de 1’ Antropoloxia Cultural Asturiana, nel nivel que correspuenda,
dientro de la Universida d’Uviéu.

Dende la Presidencia de 1’Academia de la Llingua Asturiana anunciabase, amas, la decision
de la institucion de treslladar a los axentes sociales les 1linies basiques de la mentada propuesta.
Darréu d’ello, I’ Academia de la Llingua Asturiana vieno calteniendo a lo llargo de los meses de
mayu y xunu bayura d’aconceyamientos coles estayes sociales mas representatives de la socieda
asturiana: sindicatos, asociaciones culturales y etnografiques, organizaciones de defensa de la
Ilingua, partios asturianistes, Presidencia de la Xunta Xeneral y Grupos Parllamentarios y los ma-
ximos dirixentes del Partiu Popular, IX-Bloque por Asturies y FSA-PSOE.

A lo llargo de les socesives conversaciones, I’Academia de la Llingua Asturiana afondo nel
conteniu de la propuesta y anotd con procuru’l sentiu les respuestes de los sos interllocutores. Da-
rréu d’ello, I’ALLA quier tresmitir a la opinion pablica lo siguiente:

1. La propuesta de «Alcuerdu Social y Politicu sobre la Llingua y la Cultura d’ Astu-
ries» foi favoratible y mayoritariamente acoyida poles instancies sociales consulta-
es. Ye dicir, afitase una vegada mas y ensin dulda, que n’Asturies danse les condi-
ciones basiques necesaries p’algamar el citau alcuerdu. Nesti sen, la unanimida pro-
duzse ensin resquiebres en sectores tan importantes como’l PP (Partiu Popular),
IX-Bloque por Asturies, los sindicatos mayoritarios, partios asturianistes, asocia-
ciones culturales y de defensa del asturianu, etc.

2. Llamentablemente, la Federacion Socialista Asturiana (FSA-PSOE) nun ta, nestos
momentos, en disposicion d’averase a un alcuerdu consensuau como’l que se cal-
tién na propuesta. Les sos dificultaes p’asumir la co-oficialida de la llingua astu-
riana impiden, agora mesmo, entamar el discutiniu al rodiu del «Alcuerdu Social y
Politicu sobre la Llingua y la Cultura d’ Asturies».

3. L’Academia de la Llingua Asturiana camienta, sicasi, que’l grau de converxencia
social favoratible hacia la llingua y la cultura asturiana ye de tantu altor que, a lo
cabero, la FSA-PSOE camudara la so posicion —nestos momentos negativa—, con
respeuto a la conveniencia del Alcuerdu. La institucion, en tou casu, sigue tando
dispuesta a caltener cola Executiva de la FSA toles conversaciones que seyan ne-

cesaries pa esclariar aquellos aspeutos que pudieren resultar mas problematicos a
los socialistes asturianos.

4. Finalmente, I’ Academia de la Llingua Asturiana quier dar les gracies a toles esta-
yes sociales pol so sofitu y comprension hacia la propuesta y da anuncia de que se
siente moral y socialmente autorizada y sofitada pa retomar bien llueu la iniciativa
asoleyada’l 6 de mayu si les condiciones politiques y el bien d’ Asturies asina lo
aconseyen.

Uviéu, a 5 de xunetu de 2005

ACADEMIA DE LA LLINGUA ASTURIANA




Nota oficial de I’Academia de la Llingua Asturiana sobro
la convocatoria de puestos de trabayu del Ente Publicu de
Comunicacion del Principau d’Asturies

L’Academia de la Llingua Asturiana llamenta que na convocatoria acabante d’asoleyase nel Boletin
Oficial del Principau (BoprA) de places pa periodistes y téunicos de la futura radiotelevision asturiana nun
haya referencia esplicita nenguna a la conocencia de la llingua asturiana. Pero, paradoxicamente, si re-
sultara imprescindible pa ser periodista de la futura radiotelevision autondmica dominar llingues es-
tranxeres.

Ye mui grave que mientres desapaez I’asturianu s’imponga una prueba obligatoria y eliminatoria n’in-
glés o francés que, evidentemente, nun son llingues oficiales d’ Asturies. El calter eliminatoriu d’esta
prueba ye una sehal evidente de que los sos dirixentes prefieren periodistes que residan nel estranxeru y
dominen eses llingties que profesionales venceyaos a Asturies, a la so cultura y a la so llingua.

El camin escoyiu pa la futura radiotelevision asturiana lleva asina a construir un mediu de comuni-
cacion que podria mesmamente emitir en cualquier sitiu del mundu que nun fuere Asturies, marxinan-
do de los sos contenios y de les sos formes d’espresion a la cultura asturiana y dexando de llau a los es-
celentes profesionales que dende hai ahos trabayen por Asturies y pola so cultura. Nenguna radiotelevi-
sion autondmica llevo a cabu una seleicion de personal que refugare tanto la cultura propia y en toes
elles hai un respetu pola llingua que dende la direicion d’esta radiotelevision que se diz asturiana nin se
tien nin se quier tener. Y nun podemos escaecer qu’esta decision torga dafechu’l desarrollu d’una in-
dustria audiovisual asturiana, basada na realida llinguistica y cultural d’ Asturies.

Depués de casi tres afios de falses promeses y mentires, el Gobiernu actual asturianu dexa claro que
nun tien la mas minima intencion de respetar a la llingua y que toles sos declaraciones en favor de «po-
tenciar» 1’asturianu o «normalizar» el so usu nun son mas que pallabres vacies.

L’Academia de la Llingua Asturiana pide al Gobiernu y a los dirixentes del Ente Publicu de Comu-
nicacidon que reconsideren esti grave determin que va a la escontra del sentiu comin y, tamién, a la es-
contra del espiritu y la lletra del Estatutu d’ Autonomia y de la Constitucion espahola, que favorecio’l
respetu por toles llingues, pero que n’ Asturies sigue siendo papel moyao no que se refier a los derechos
llinguisticos de los asturianos.

Uviéu, 28 de xunetu de 2005

ACADEMIA DE LA LLINGUA ASTURIANA

Programa de Formacion de I’Academia de la Llingua Asturiana
xxti1 Cursos de Branu

La capital del conceyu d’Ibias, Santantolin, dio acoyida un afiu mas, na so Escuela-Hogar, a los xxiit
Cursos de Branu de I’Academia de la Llingua Asturiana. Del 1 de xunetu al 12 d’agostu mas de 150
alumnos y alumnes inxertaronse nel programa formativu, que comprendia:

XXIII CURSOS DE BRANU — xu1 Cursu Elemezﬂal de {Jlngua Asn‘trlana.
DE L’ACADEMIA DE LA — Ix Cursu Avanzdu de Llingua Asturiana.
LLINGUA ASTURIANA — xvi Cursos d’Afondamientu Cultural y Llingiiisticu, qu’ufiertaron pa esta
Santanoln (i) agostu 205 edicion cuatro cursos: «Capacitacion pa la Traduccion al Asturianu;

«Llingua Asturiana ya Internet. Nueves aplicaciones educatives»; «El ci-
ne n’asturianu. Aplicaciones educatives»; «Otros xuegos y tradiciones po-
pulares na ensehanza».

— Curso de Capacitacion en Gallego-Asturiano (1° Fase).

11 CURSU ELEMENTAL DELLINGUA ASTURIANA Tol Programa de Formacion de I’ALLA tien reconocencia oficial darréu

X CURSU AVANZAU DE LLINGUA ASTURIANA de I’acreitacion de I’ Academia como Entida Organizadora d’ Actividaes de
XVICURSOS D’AFONDAMIENTU CULTURAL Y

LLINGUISTICU Formacion Permanente del Profesorau per parte de la Conseyeria d’Edu-

| FASE DEL CURSU DE CAPACITACION EN cacion y Ciencia del Principau d’ Asturies. Amas, los Cursos Elemental y
GALLEGO-ASTURIANU Avanzdu de Llingua Asturiana y de Capacitacion pa la Traduccion al As-

Direcin: Xosé Aton Gonler i turianu son cursos d’ Estension Universitaria, fechos en collaboracion co-

Secretaria: Pablo Xuan Manzano Rodriguez

la Universida d’Uviéu, y la 1 Fase del del Gallego-Asturiano ye un cursu
empobinau a ensehantes de la fastera del Navia-Eo, organizau pola Academia a pidimientu de la Con-
seyeria d’Educacion, inxertu tamién nos «Cursos de Formacion Permanente del Profesorau» de la Con-
seyeria.

La xera académica completose con actividaes estra-escolares, ente les que destacaron un conciertu de
la «Banda de Gaitas Marino-Tapiega» y una visita a la Casona de Ron, nel pueblu de Lagueiro.

Como siempre, la direicion de los Cursos de Branu valord de mou mui especial la collaboracion ufier-
tada pol equipu direutivu de la Escuela-Hogar y 1’alcaldesa y tolos vecinos de Santantolin.

L’actu de pieslle y entrega de diplomes de los xxi11 Cursos de Branu fixose’l 16 de setiembre, nel Au-
la Magna de la Universida d’Uviéu, cola presencia del Rector, Juan Vazquez, el Direutor de los Cursos,
Xosé Anton Gonzalez Rianho, y la Presidenta de I’ Academia de la Llingua Asturiana, Ana M* Cano Gon-
zalez. Nel so discursu, la Presidenta de 1’ Academia destacd la collaboracion ente les dos instituciones y
emponder0 los resultaos académicos algamaos y el trabayu de profesores y alumnos. Tamién reclamo a
la Universida mas compromisu cola realida llingtistica asturiana y amoso’l so enfotu en que 1I’Espaciu
Européu d’Educacion superior seya’l marcu amanosu pa que d’una vez los estudios de Filoloxia Astu-
riana s’inxerten dientro de la ensehanza reglada.



I Cursu d’Alfabetizacion p’Adultos en Llingua Asturiana y Gallego-Asturianu

Nos primeros meses del afiu, I’ Academia, atendiendo a los pidimientos que nesti sen-y venien plan-
tegando dende hai tiempu destremaos coleutivos culturales y otres instituciones, sofit6 la celebracion
d’un Cursu d’Alfabetizacion p’Adultos en Llingua Asturiana y Gallego-Asturianu en dellos conceyos
d’ Asturies: Mieres, Siero, Ribeseya, Tapia, Parres, Samartin del Rei Aurelio, Cangues d’Onis y Sariegu.

Estos cursos, de cuarenta hores, tuvieron especificamente empobinaos a mayores de 18 anos y la so
perbona acoyida garantiza’l so caltenimientu pal proximu cursu. De la mesma manera, los profesores
responsables de los mesmos, coordinaos por Xandru Martino Ruz y I’académicu Xosé Anton Gonzélez
Riaho, entamaron la ellaboracion de materiales didauticos espresamente camentaos pa la ensehanza d’a-
dultos y axustaos a los contenios gramaticales, ortograficos y culturales qu’inxer el programa del cursu.

Presentaciones de llibros
El Buron. La jerga de los vendedores y albarderos ambulantes de Forniella

El dia 7 de xunu, nel Club de Prensa Asturiana de La Nueva Espana presentose’l volume El Buron.
La jerga de los vendedores y albarderos ambulantes de Forniella, estudiu ellaborau por Alejandro Lo-
pez Alvarez y asoleyau conxuntamente pola Academia de la Llingua Asturiana y I’Instituto de Estudios
Bercianos.

El so autor, llicenciau en Filoloxia y profesor d’Ensefhanza Secundaria, forniellu de nacencia, enta-
mo los primeros trabayos de recopilacion del 1éxicu hacia 1980, encuestando en tolos pueblos del con-
ceyu de Forniella, asitiau nel cantu noroccidental de Lleon, a los falantes d’esta xerga d’oficiu.

Na presentacion del volume participaron, amas del autor del estudiu, la Direutora del Instituto de Estu-
dios Bercianos, Mar Palacio Bango, I’alcalde de Forniella, D. Vicente Diaz Fernandez, y la Presidenta de
I’Academia de la Llingua, Ana Maria Cano Gonzalez, que na so intervencion fixo referencia espresa a la
satisfaicion de la institucion pol asoleyamientu d’esti estudiu, qu’enancha la estaya de la conocencia de les
fales gremiales, asina como pola collaboracion de I’ Academia col Instituto d’Estudios Bercianos.

Ultimes piiblicaciones de I’Academia

El dia 17 de xunu, nel Salon d’Actos de la Biblioteca d’ Asturies n’Uviéu, I’ALLA present0 les Gltimes
publicaciones asoleyaes hasta esi momentu pola institucion, un total de 15 trabayos nes coleiciones «Es-
colin», «Mazcara», «Fontes de la Llingua Asturiana», «Llibreria Académica», «Toponimia», «Preseos»,
«Llibreria Facsimilar», «Estaya pedagoxica», «Cartafueyos de Lliteratura Escaecida», «Os Llibros d"En-
trambasuguas»; y los Gltimos niimberos de les revistes Entrambasauguas, Lliteratura, Cultures 'y Lle-
tres Asturianes.

Actes de los Concursos de I’Academia de la Llingua Asturiana
Edicion del anu 2005

Concursu de Recoyida de Material Lliterario Escrito «Premiu Federico
G.-Fierro Botas»

Aconceyau’l Xurau del «Concursu de Recoyida de Material Lliterario Escrito. Premiu Federico G.-
Fierro Botas» que convoca I’ Academia de la Llingua Asturiana correspondiente al ahu 2005, formau por
Ana Maria Cano Gonzalez como Presidenta, Xosé Lluis Garcia Arias como Vocal y Corsino Garcia Gu-
tiérrez faciendo de secretariu, apautase nel siguiente acuerdu:

Premiar con un accésit de 300 € el trabayu titulau “Charlas”: testos contra’l socialenchufismu (El
Noroeste, /1932-1933), del que ye autor Rafael Rodriguez Valdés.

Dar dos accésit de 150 € a los trabayos titulaos: Testos n’asturianu na revista Asturias de L’Haba-
na. Facsimil de los niimberos 1- 50 ( 9 d’agostu de 1914 - 11 de xunetu de 1915), del que ye autor Ra-
miro Gonzalez Delgado, y Un cartafueyu nun recoyiu d’Aladino Fuente Vega, del que ye autor José Luis
Campal Fernandez.

Uviéu, 9 de marzu de 2005

Concursos d’investigacion. Investigacion llinguistica

Aconceyau’l Xurau del Concursu «Concursos d’investigacion. Investigacion llinguistica» que con-
voca I’ Academia de la Llingua Asturiana correspondiente al ahu 2005, forméau por Ana Maria Cano Gon-
zalez como presidenta, Xosé Lluis Garcia Arias como vocal y Corsino Garcia Gutiérrez faciendo de se-
cretariu, apautase na siguiente resolucion:

- Dexar ermu’l concursu.

Uviéu, 9 de marzu de 2005

Concursos d’investigacion. Léxicu asturianu

Aconceyau’l Xurau del Concursu «Concursos d’Investigacion. Léxicu asturianu» que convoca I’ A-
cademia de la Llingua Asturiana correspondiente al aiu 2005, formau por Ana Maria Cano Gonzélez
como presidenta, Xosé Lluis Garcia Arias como vocal y Corsino Garcia Gutiérrez faciendo de secreta-
riu, apautase na siguiente resolucion:

- Dexar ermu’l concursu.

Uviéu, 9 de marzu de 2005



Concursos d’investigacion. Material toponimico oral

Aconceyau’l Xurau del Concursu «Concursos d’Investigacion. Material toponimico oral» que con-
voca I’ Academia de la Llingua Asturiana correspondiente al aiu 2005, forméau por Ana Maria Cano Gon-
zalez como presidenta, Xosé Lluis Garcia Arias como vocal y Corsino Garcia Gutiérrez faciendo de se-
cretariu, apautase nos siguientes acuerdos:

Premiar con 600 € el trabayu titulau Toponimia de la parroquia de Tuiza, del que ye autora Noemi
Gonzéalez Garcia.

Dar un accésit de 300 € al trabayu titulau Toponimia de Llangréu. Parroquies de Tiuya y la Felgue-
ra, del que ye autor Jorge Alberto Garcia Fernandez.

Dar dos accésit de 150 € a los trabayos titulaos Toponimia de la Montaria de Riu Negru. Conceyu de
Valdés, del que ye autora Esther Garcia Lopez, y Toponimia de la Parroquia de Sobrefoz (Ponga), del
que ye autor Xe. M. Sanchez.

Uviéu, 9 de marzu de 2005

Concursos d’Investigacion. Lliteratura asturiana

Aconceyau’l Xurau del Concursu «Concursos d’Investigacion. Lliteratura asturiana» que convoca
I’ Academia de la Llingua Asturiana correspondiente al afiu 2005, formau por Miguel Ramos Corrada
como presidente, Antonio Fernandez Insuela como vocal, faciendo de secretariu Alfonso Martin Caso,
apautase na siguiente resolucion:

Premiar con un accésit de 150 € el trabayu titulau Los porfolios, presentau por D. Pablo Rodriguez
Medina.

Uviéu, 28 de febreru de 2005

Concursu de Teatru

Aconceyau’l Xurau del «Concursu de Teatru» que convoca 1’ Academia de la Llingua Asturiana co-
rrespondiente al afu 2005, formau por Miguel Ramos Corrada como presidente, M* Paz Fonticiella Gu-
tiérrez como vocal, faciendo de secretariu Adolfo Camilo Diaz, apautase na siguiente resolucion:

Premiar con 600 € el trabayu titulau Cantu de gaviotes del que ye autor D. Pablo Rodriguez Medina.

Uviéu, 28 de febreru de 2005

Concursu de Creacion Lliteraria «Premiu Llorienzu Novo Mier»

Aconceyau’l Xurau del «Concursu de Creacion Lliteraria. Premiu “Llorienzu Novo Mier”’» que con-

voca I’Academia de la Llingua Asturiana correspondiente al afiu 2005, formau por Miguel Ramos Co-
rrada como presidente, Lourdes Alvarez Garcia como vocal, faciendo de secretariu Xosé Ramon Igle-
sias Cueva, apautase na siguiente resolucion:

- Dexar ermu’l concursu.

Uviéu, 8 de marzu de 2005

Concursu de Recoyida de Material Lliterario Oral

Aconceyau’l Xurau del «Concursu de Recoyida de Material Lliterario Oral» que convoca 1’ Acade-
mia de la Llingua Asturiana correspondiente al afhu 2005, formau por Roberto Gonzalez-Quevedo Gon-
zalez como presidente, Antonio Fernandez Insuela como vocal, faciendo de secretariu Alfonso Martin
Caso, apautase na siguiente resolucion:

Premiar con 600 € el trabayu titulau Dichos, refranes, cuentos ya otres narraciones de Villamexin
(Proaza), del que ye autor Antonio Alonso de la Torre Garcfa.

Uviéu, 10 de marzu de 2005

Concursu de Curtios Cinematogrdficos

Aconceyau’l Xurau del «Concursu de Curtios Cinematograficos» que convoca I’ Academia de la Llin-
gua Asturiana correspondiente al anu 2005, formau por Roberto Gonzalez-Quevedo Gonzalez como pre-
sidente, Xosé Bolado Garcia como vocal, faciendo de secretariu Xosé Anton Gonzalez Rianho, apautase
na siguiente resolucion:

Premiar con 1.200 € el trabayu titulau Marcha d’echase, del que ye direutor Joaquin F. Collado.

Uviéu, 10 de marzu 2005

Concursu de Llectures pa Rapazos

Aconceyau’l Xurau del «Concursu de Llectures pa Rapazos» que convoca I’ Academia de la Llingua
Asturiana correspondiente al ahu 2005, formau por D. Urbano Rodriguez Vazquez como presidente, D.
Vicente Garcia Oliva como vocal, faciendo de secretariu D. Pablo Xuan Manzano Rodriguez, apautase
na siguiente resolucion:

Dar el premiu, ex aequo, a les obres titulaes Los inventos de mio padre, de la que ye autor Enrique
Carballeira, y Tapin de Picupdu, de la que ye autor Pablo Rodriguez Medina.

Uviéu, 11 de marzu del 2005



Convocatories de Concursos

11 Certame de Poesia «Nené Losada Rico». L’ Asociacion de Muyeres «Valdés Siglo xx1» convoca-
ca’l 1 Certame de Poesia «Nené Losada Rico». Les obres, d’una estension d’ente doscientos seten-
ta'y cinco y quinientos versos, han empobinase a la citada Asociacion de Muyeres «Valdés Siglo xx1»
(Barcia — Valdés) ente’l primeru de setiembre y el primeru d’ochobre de 2005. El trabayu ganador
prémiase con seiscientos euros y Diploma, el fallu del xurau darase a la conocencia piiblica nel mes
d’ochobre y la entrega de premios celebrarase en mes de payares.

Concursos «Creacion» de la Comarca de la Sidra. 11 Edicion de «Comics n’asturianu». El Serviciu
de la Moceda de la Comarca de la Sidra abre convocatoria de la 11 Edicion del concursu de «Comic
n’asturianu». El plazu d’entrega d’orixinales pieslla’l dia 14 d’ochobre. Les bases tan a disposicion
de los interesaos nes oficines respeutives de los conceyos que formen esta Mancomunida.

xv Certame de Poesia «Elvira Castanon». La Conceyalia de Cultura del Conceyu d’Ayer convoca la
xV edicion del Certame de Poesia «Elvira Castandn» con modalidaes en llingua asturiana y castella-
na. El plazu de presentacion d’orixinales, poemarios d’ente doscientos cincuenta y quinientos versos,
acaba’l 30 del mes payares. Los premios entregaranse’l proximu mes d’abril de 2006.

11 Certame de Teatru Popular Asturianu «Vital Aza». El Conceyu de L.lena abre convocatoria del 111
Certame de Teatru Popular Asturianu «Vital Aza». Les obres tienen qu’adautase a les carauteristi-
ques del teatru popular asturianu en mondlogos, dialogos escénicos, cuadros de costumes asturianes,
comedies y zarzueles. El premiu ye de mil doscientos euros y el plazu d’entrega d’orixinales pieslla’l
dia 13 de setiembre.

11 Concursu de Rellatos Mineros Curtios «Manuel Nevado Madrid». La fundacion Juan Muhiz Zapi-
co convoca otra edicidon del so concursu de rellatos curtios (non mas de 40 Ilinies) rellacionaos col
mundu de la mineria en cualquier pais. El plazu acaba’l 21 d’ochobre y el premiu pa los rellatos n’as-
turianu ye de 500 €.

5 de mayu de 2006
XXVII Dia de les Lletres Asturianes

L’Academia de la Llingua Asturiana celebrara esti dia como
davezu y fai brinde a toos y toes pa que per toa Asturies
s’entamen actos

